
● 1 июльдә Дәүләт Советы Рәисе Фәрит Мөхәммәтшин Швейцария Конфедерациясенең Россия Федерациясендәге Гадәттән тыш һәм Тулы вәкаләтле Илчесе Вальтер Гигер белән очрашты. Очрашуда нигездә сүз Швейцария кантоннары һәм Татарстан арасында төрле өлкәләрдә элемтәләр урнаштыру, республиканың 2011 елда Швейцария Конфедерациясендә Россия Федерациясе һәм Россия мәдәнияты елы кысаларында катнашу мөмкинлекләре турында барды. 

Фәрит Мөхәммәтшин, кунакларны сәламләп, бу очрашуның үзара элемтәләрне тагын да ныгытырга, ике якка да бер-берсен яхшырак белергә мөмкинлек бирүен билгеләп үтте. “Швейцария федерализмы безгә һәрвакыт кызыклы булды. Безнең республикада – ике дәүләт теле, ә сездә - дүрт. Россия федерализмы шартларында әлеге юнәлештәге элемтәләр безнең өчен кызыклы. Без күпмилләтле һәм күпконфессияле республикада яшибез. Татарстанда гомер итүче халыкларның телен, гореф-гадәтләрен һәм мәдәниятын саклау төп бурычыбыз булып тора”, - диде спикер. 
Парламент башлыгы сүзләренә караганда, Россия Федерациясе соңгы елларда төбәкара мөнәсәбәтләргә зур игътибар бирә. Татарстан да төрле субъектлар белән элемтәләрне ныгыта. Очрашуда Швейцариянең бер кантонының республика белән багланышлар урнаштырырга теләве мәгълүм булды. “Мин сезне озак вакытлы хезмәттәшлеккә чакырам”, - дип белдерде Фәрит Мөхәммәтшин кунакларга. 
Швейцария Конфедерациясенең Россия Федерациясендәге Гадәттән тыш һәм Тулы вәкаләтле Илчесе Вальтер Гигер да, үз чиратында, Россия төбәкләре һәм үз кантоннары арасында элемтәләрне ныгытырга теләвен хәбәр итте. Ул 2011 елда Швейцария Конфедерациясендә Россия Федерациясе һәм Россия мәдәнияты елында Татарстанны да катнашырга чакырды. Безнең республиканың милләтара сәясәте, мөселманнар һәм христианнар арасындагы вәзгыятьнең үзләре өчен кызыклы булуын белдерде. 
Фәрит Мөхәммәтшин Татарстанның Россия Федерациясе һәм Россия мәдәнияты елының йомгаклау чараларында гына катнашу түгел, бөтен өлкәләр буенча хезмәттәшлек итәргә теләвен билгеләп үтте. 

Татарстан ягыннан очрашуда ТР Дәүләт Советы Рәисе урынбасары Александр Гусев, ТР Дәүләт Советы Секретаре Лилия Маврина, ТР Президентының халыкара мәсьәләләр буенча ярдәмчесе – Тышкы элемтәләр департаменты директоры Тимур Акулов, парламент комитетлары рәисләре катнашты. 
● 1 июльдә Татарстан парламенты башлыгы Фәрит Мөхәммәтшин җитәкчелегендә Президиум утырышы узды. Анда дүртенче чакырылыштагы ТР Дәүләт Советының унберенче утырышын дәвам итү датасы итеп 8 июль билгеләнде. 

Сессиянең көн тәртибенә утызга якын мәсьәлә чыгарыла. Билгеле булганча, парламентның унберенче утырышы үз эшен 9 июньдә башлаган иде. Ул сессиядән каралмыйча 6 мәсьәлә калды. Көн тәртибенә өстәлә торган мәсьәләләрнең өчесе – ТР Президенты тарафыннан кертелә (алар ТР җәмәгать судьяларын сайлауга, ТР Конституция суды судьяларын сайлауга, ТРда Кеше хокуклары буенча вәкаләтле вәкилне сайлауга кагылышлы), унбере – ТР законнары проектлары, алтысы – федераль законнар проектлары, закон чыгару иницитивалары белән бәйле. 

Депутатлар, аерым алганда, беренче укылышта “Татарстан Республикасында балаларның сәламәтлегенә, аларның физик, интеллектуаль, психик, рухи һәм әхлакый үсешенә зыян китерүне кисәтү чаралары турында”, “Татарстан Республикасы Җир кодексының 3 статьясына үзгәрешләр кертү турында” һәм “Татарстан Республикасында умартачылыкка дәүләт ярдәме күрсәтү һәм дәүләт тарафыннан көйләү турында” закон проектларын караячак. 
Татарстан парламенты башлыгы Фәрит Мөхәммәтшин Президиум утырышында катнашучыларны июнь аенда республикада булган вакыйгалар белән таныштырып узды. “Июнь ае туры мәгънәдә дә, күчерелмә мәгънәдә эссе булды, - дип белдерде ул, корылык нәтиҗәсендә килеп туган хәлләрнең борчуга салуын белдереп. – Мондый вәзгыятьтә барлык дәрәҗәдәге хакимиятләрнең координацион эшчәнлек алып баруы зарур”. 

Ф. Мөхәммәтшин ТР Хөкүмәте тарафыннан республикада Гадәттән тыш хәл кертү турында карар кабул ителүен хәбәр итеп, бу нисбәттән урыннарда төзелгән махсус комиссияләр эшендә депутатларның да катнашырга тиешлеген билгеләп үтте. “Корылык нәтиҗәләрен киметү өчен, кулдан килгәннең барысын да эшләргә кирәк”, - дип, парламент башлыгы, хәзерге вакытта яшел азык әзерләү һәм терлекләрнең баш санын саклап калу бурычы торуын әйтте. Спикер шулай ук бу эшкә ТР Прокуроры Кафил Әмировның да җәлеп ителүен, аның республика саклагычларындагы ашлыкны сакчыл тотуга күзәтчелек итүен белдерде. 

ТР Дәүләт Советы Рәисе утырышта шулай ук депутатларның җәйге каникулларда да үз эшчәнлеген туктатмауларын, республикада бик күп программаларның тормышка ашырылуын, корылык булу сәбәпле авыл хуҗалыгындаге хәлнең кискенләшүен билгеләп үтте. “ТР Дәүләт Советы Президиумы йөкләмәсе буенча, депутатлар урыннардагы махсус комиссияләр эшендә катнашып, халыкка корылык вакытында ТР Президенты һәм Хөкүмәт тарафыннан алып барылган эшләр турында аңлатырга тиеш”, - диде ул. 

Моннан тыш, Дәүләт Советы депутатлары, ТР Президенты Рөстәм Миңнеханов тәкъдиме белән, Татарстанда оештырылган комиссияләр эшендә дә катнашачак. “Эш бик күп: 2011 ел бюджеты проектына, социаль-икътисади үсеш программасына тотыныр вакыт. Без нуленче укылышта бу программаларны эшләүгә кушылабыз”, - диде сипикер.   

Утырышта шулай ук ТР Дәүләт Советындагы КПРФ фракциясе лидеры Хафиз Миргалимов киләсе сессиядә торак-коммуналь хуҗалык өлкәсен реформалау мәсьәләләре буенча комиссия төзү турында фикер алышырга тәкъдим итте. Фәрит Мөхәммәтшин исә бу мәсьәләне көзгә калдыруның максатка ярашлы булуын әйтте. Чөнки федераль дәрәҗәдә әлеге өлкәдә яңалыклар көтелә. “Без, булган резервларны барлау һәм тарифларны күтәрмәс өчен, федераль үзәк, ТРның Тарифлар комитеты һәм муниципаль берәмлекләр башлыклары белән берлектә эш алып барабыз”, - дип аңлатып үтте Ф.Мөхәммәтшин журналистларга. Президиум утырышында ул Хафиз Миргалимовка ТР Хөкүмәтендә оештырылган махсус комиссия эшендә катнашырга тәкъдим итте. 
Президиум утырышында ТР Дәүләт Советы Рәисе урынбасары Римма Ратникова комитетларга алдан карауга тапшырыла торган ТР закон проектлары турында мәгълүмат бирде. 
Фәрит Мөхәммәтшин ТР Хисап палатасы рәисе Алексей Демидовны Россиянең Контроль-хисап органнары ассоциациясе һәм В.Татаринов исемендәге премия бирү буенча Россия салым түләүчеләр берлеге бәйгесендә җиңүе,  ТР Прокуроры Камил Әмировны 10 ел дәвамында әлеге вазыйфаны башкаруы белән котлады.  
Дәүләт Советы Секретаре Лилия Маврина утырышта катнашучыларны ТР Дәүләт Советының өченче кварталга төзелгән эш планы белән таныштырды. Планда - парламентның ике сессиясен уздыру, барлык комитетларның күчмә утырышларын уздыру, закон проектлары эшләү, булган законнарны мониторинглау, 15 сентябрьдә мәктәпләрдә “Гражданин һәм сайлаулар” дигән парламент дәресе үткәрү һәм башка чаралар каралган. Фәрит Мөхәммәтшин искәрткәнчә, алда сайлаулар һәм халык санын алу булачагын истә тотып эшләргә кирәк. 
Президиум әгъзалары шулай ук ТР Дәүләт Советы аппараты хезмәткәре Сөләйман Рәхимовны “Татарстан Республикасы атказанган мәдәният хезмәткәре” исеменә тәкъдим итүне хуплады.  
● 1 июльдә ТР Дәүләт Советы Рәисе, Татарстан Халыклары Ассамблеясе башлыгы Фәрит Мөхәммәтшин Россия-Вьетнам дуслыгы җәмгыяте җитәкчесе Владимир Буянов белән очрашты. 
Очрашуда  Татарстанда Россия-Вьетнам дуслыгы җәмгыятенең филиалы ачылачагы турында хәбәр ителде. Россия-Вьетнам дуслыгы җәмгыяте вәкилләре ТР Халыклары ассамблеясе һәм вьетнамнарның “Доанкет” (“Бердәмлек”) милли-мәдәни оешмасы  белән тыгыз бәйләнештә торырга ниятли. 

Алга таба мәдәният һәм мәгариф өлкәсендә уртак проектларны тормышка ашыру,  фәнни-техник һәм икътисади хезмәттәшлекне җайга салу планнары бар. 
Фәрит Мөхәммәтшин билгеләп үткәнчә, хәзерге вакытта Вьетнамның товар сату базарлары Татарстан җитештерүчеләрендә зур кызыксыну тудыра. Татарстан Халыклары ассамблеясе башлыгы Россия-Вьетнам дуслыгы җәмгыяте вәкилләренә халыклар арасында дуслыкны саклаган өчен рәхмәт белдерде һәм халык дипломатиясен җайга салуда уңышлар теләде. 
● 2 июльдә Казанда муниципаль берәмлекләрнең сайлау комиссияләре һәм территориаль сайлау комиссияләре рәисләре катнашында киңәшмә узды. Ул 2010 елның 10 октябрендә булачак җирле үзидарәләренең вәкиллекле органнарына сайлауларны оештыру мәсьәләсенә багышланган иде. 
Киңәшмә эшендә ТР Дәүләт Советы Рәисе Фәрит Мөхәммәтшин, ТР Президенты Аппараты җитәкчесе Юрий Камалтынов, ТР Үзәк сайлау комиссиясе рәисе Анатолий Фомин, ТР Муниципаль берәмлекләр советы рәисе, Чирмешән районы башлыгы Минсәгыйт Шакиров катнашты.

Анатолий Фомин, киңәшмәне ачып җибәреп: “Без киң колачлы сайлаулар уздыру алдында торабыз. Бу сайлаулар бөтен муниципаль хакимиятне барлыкка китерәчәк”, - дип билгеләп үтте. 
Аннан соң Фәрит Мөхәммәтшин, сүз алып,  989 берәмлектә муниципаль сайлаулар уздыру өчен җаваплы булган комиссия рәисләре белән булган бу очрашуның бигрәк тә әһәмиятле һәм җаваплы икәнлеген билгеләп үтте. “Безгә урыннардагы вәкиллекле органнарга 8 меңгә якын депутат сайларга туры киләчәк. Алар арасыннан муниципаль берәмлекләр башлыклары сайланачак. Җаваплылык бик зур”, - диде спикер, быелгы сайлау кампаниясенең алдагы еллардан аерылып торачагын билгеләп үтеп. 
Беренчедән, сайлауларга кагылышлы законнар үзгәреш кичергән. Халкы 100 меңнән артып киткән Казан, Яр Чаллы, Түбән Кама һәм Әлмәт кебек зур шәһәрләрдә тәүге тапкыр депутатларның яртысы партия исемлекләре буенча сайланачак. Бу, үз чиратында, әзерлек эшенә игътибарны көчәйтүне сорый. 
Җирле үзидарә органнарына сайлауларның Бөтенроссия халык санын алу белән бер вакытта үткәрелүе дә хәлне катлауландыра. Чөнки ике кампаниягә дә бер үк кешеләр җәлеп ителә. Фәрит Мөхәммәтшин халык санын алу белән бәйле эшләр белән шөгыльләнүчеләрнең санын арттырырга киңәш бирде. Сайлау комиссияләре җитәкчеләренә халык арасында агитация алып барырга тәкъдим итте. 
Татарстан парламенты башлыгы хәбәр иткәнчә, сайлау кампаниясе алып барылачак социаль фон бик уңай булмаячак. Торак-коммуналь хуҗалык өлкәсендә тарифлар күтәрелү, мәшгульлек өлкәсендәге киеренкелек, Идел буен чолгап алган корылык “үз эшен” эшләячәк. Корылык аркасында чишмәләре кипкән торак пунктларында яшәүчеләрне эчәргә яраклы су белән тәэмин итү мәсьәләсе кискен тора. “Авыл хуҗалыгында хәл ителергә тиешле мәсьәләләр җитәрлек. Сайлауларга әзерлек чорында моны истә тотарга кирәк”, - диде спикер. 
“Безгә халык арасында төптән уйланган аңлату эшләре алып бару зарур”, - дип, Фәрит Мөхәммәтшин, республика массакүләм мәгълүмат чараларын җирле үзидарә органнарына сайлауларның мөһим чара булуын ассызыклаган материаллар эшләргә чакырды. 
Татарстан парламенты башлыгы муниципаль сайлауларны оештыручыларның игътибарын актив эшчәнлек алып баруга юнәлтте. “Сайлауларны гадел һәм чиста итеп уздырырга кирәк”, - дип, ул төрле партияләр вәкилләре белән ике арада төзелгән килешүләрнең гадел көрәш өчен нигез булуын билгеләп үтте. 

Муниципаль берәмлекләрнең сайлау комиссияләре һәм территориаль сайлау комиссияләре рәисләре катнашында киңәшмәдә сайлауларның оештыру-техник һәм мәгълүмати-хокукый яктан тәэмин ителеше турында да фикер алыштылар. 
● 3 июльдә ТР Дәүләт Советы Рәисе Фәрит Мөхәммәтшин  Бөтенроссия волейбол федерациясе вәкилләре белән әлеге спорт төренең Татарстандагы үсеше турында фикер алышты. 

Казанда пляж волейболы буенча Россия чемпионаты этабы 2 июльдә башланган иде. Чемпионатның беренче этабы ярышлары “Ривьера” кунакханә-күңел ачу комплексы мәйданында узды. Биредә спорт ярышлары өчен махсус өч уен һәм ике күнегүләр корты торгызылды. Ярышларда безнең илнең иң көчле клублары катнашты, бары тик Россия җыелма командасы гына булмады, ул Ставангерда (Норвегия) «Swatch FIVB» Дөнья туры этабында ил данын яклады. 
ТР Дәүләт Советы Рәисе Фәрит Мөхәммәтшин журналистлар белән әңгәмәсендә динамик үсеш алучы спорт төрләренең берсе булган пляж волейболына җәмәгатьчелек игътибары зур дип белдерде. 
“Татарстан өчен ул аеруча кызыклы, чөнки спортның бу төре 2013 елгы Универсиадада булачак, – дип басым ясады парламент башлыгы. – Бөтендөнья студентлар уеннарын уңышлы уздыру өчен, спортчыларны һәм судьяларны, матди базаны, техник чараларны әзерләү бик мөһим. Мин Бөтенроссия волейбол федерациясе вәкилләре белән фикер алыштым, алар турнирны үткәрү шартларыннан канәгать булуын әйтте”. 
Бөтенроссия волейбол федерациясе вәкиле Илья Володарский Казанда ярышлар үткәрүдә ярдәм иткәннәре өчен рәхмәт белдерде. “Барлык спортчылар да Казанда Россия Чемпионаты этабының югары дәрәҗәдә узуын һәм биредә тагын ярышларда катнашырга теләвен белдерә. Татарстан спортчылары елдан-ел безнең турнирларда активрак катнашыр дип ышанабыз”, - диде ул. 
ТР Яшьләр эшләре, спорт һәм туризм министрлыгының спорт төрләрен үстерү бүлеге башлыгы Альберт Баһаветдинов сүзләренә караганда, Татарстанда залда уйный торган волейбол зур үсеш алуга карамастан, Казанда пляж волейболы буенча ярышлар уздыру спортчыларны бу төр буенча әзерләү өчен яхшы нигез. “Пляж волейболы өчен зал төзү кирәк дип саныйм. Әгәр бездә шундый спорт корылмасы барлыкка килсә, волейболчыларыбыз, Россия җыелма командасы составына кереп, яхшы нәтиҗәләргә ирешер”, - дип белдерде ул. 
● 4 июльдә Дәүләт Советы Рәисе Фәрит Мөхәммәтшин Мәскәү Сабан туенда катнашты. Бу юлы меңләгән мәскәүле һәм башкала кунаклары Воробьевы Горы территориясенә җыелды. 
Сабан туен оештыру комитеты рәисе Әнвәр Хөсәенов: “Быелгы бәйрәм Бөек Ватан сугышында Җиңүгә 65 ел тулу һәм ТАССРның 90 еллыгына багышлана”, - дип билгеләп үтте. 

Сабан туенда катнашучыларны һәм кунакларны Мәскәү шәһәре Думасы рәисе Владимир Платонов сәламләде. “Мәскәү 140тан артык милләт вәкилләре өчен туган шәһәргә әйләнде, без киләчәктә дә алар бер-берсен аңлашып дус-тату яшәсеннәр өчен тырышачакбыз”, - диде ул. Мәскәү шәһәре Думасы спикеры, дуслык билгесе итеп, Татарстан делегациясенә истәлекле бүләк тапшырды. 
ТР Дәүләт Советы Рәисе Фәрит Мөхәммәтшин сәламләү сүзе белән чыкканда: “Без күп еллар дәвамында Мәскәүдә гасырдан-гасырга килгән халык бәйрәмендә очрашабыз. Без барыбыз да – татарлар, башкортлар, биредә яшәүче башка милләт вәкилләре туганнар кебек”, - диде.
“Быел Сабантуй Татарстан авыллары, районнары һәм шәһәрләрендә генә түгел, ә БДБның бөтен илләренә һәм ерак чит илләрнең күп кенә шәһәрләренә халык бәйрәме буларак килде”, - дип билгеләп үтте Ф.Мөхәммәтшин. 

Быел Сабантуйда мәскәүле, узган елгы Сабантуй чемпионы Максим Афонин абсолют батыр калды. 
● 5 июльдә “Тынычлык турындагы закон хакында” актлар җыентыгы нәшер ителде.

Татарстанда яшәүчеләрне артык тавыштан саклау өчен, аларны мәгълүматлы итәргә кирәк дип саный депутатлар. Бу нисбәттән Дәүләт Советының Законлылык һәм хокук тәртибе комитеты гражданнарның тынычлыгын һәм тынлыкны бозган өчен җаваплылыкка тарта торган закон актларының махсус җыентыгын нәшер итү турындагы карар кабул итте. 
2010 елның гыйнварында ТР Дәүләт Советының Закон һәм хокук тәртибе комитеты рәисе Шакир Яһудин һәм аның урынбасары Рафил Ногманов инициативасы буенча “Төнлә гражданнарның тынычлыгын һәм тынлыкны саклау турында” Татарстан Республикасы Законы кабул ителгән иде. 

“Татарстан Республикасы Закон актлары” басмасында “Төнлә гражданнарның тынычлыгын һәм тынлыкны саклау турындагы” ТР Законы тексты, Административ хокук бозулар  турында Татарстан Республикасы  кодексы һәм ТР Дәүләт Советының кабул ителгән законны гамәлгә ашыру чаралары турындагы Карардан өземтәләр китерелгән.

Барлык материаллар да татар һәм рус телләрендә тәкъдим ителгән. Басманың тиражы – 4 мең нөсхә. Җыентык хокук саклау органнары, республика министрлыклары һәм ведомстволары, шулай ук Татарстан Республикасы җирле үзидарә органнарына җибәреләчәк. 
● 5 июльдә ТР Дәүләт Советының даими нигездә эшләүче депутатлары хезмәт хакының бер өлешен “Яңарыш” тарихи һәм мәдәни һәйкәлләрне торгызу фондының махсус счетына күчерде. Парламентарийлар 100 мең сумнан артык акча җыйды.
● 8 июльдә, ТР Дәүләт Советы утырышы башланганчы, Татарстан парламенты башлыгы Фәрит Мөхәммәтшин торак-коммуналь комплексы тарифларын арзанайту таләбе белән чыккан пикетчылар белән очрашты.

Пикетчылар тариф сәясәтен тормышка ашыру буенча депутат комиссиясен оештыруны таләп итә. Алар белән очрашу вакытында Фәрит Мөхәммәтшин хәзерге вакытта мондый комиссияне оештыруның максатка ярашлы булмавын билгеләп үтте. 
Парламент башлыгы Хөкүмәт карамагында тарифлар буенча комитетның төзелгәнен һәм актив эшләвен хәбәр итте. 
“Татарстан җитәкчелеге бу юнәлештә федераль үзәк белән эшли. Сүз газга бәяләрне төшерү турында бара. Чөнки ул калган торак-коммуналь хезмәтләргә бәяләрне формалаштыруга йогынты ясый. Тариф сәясәте мәсьәләләрен без парламент контролендә тотабыз”, - диде Фәрит Мөхәммәтшин, депутат комиссиясе төзүнең максатка ярашлылыгы мәсьәләсенә агымдагы елның көзендә кабат әйләнеп кайтачакларын белдереп. 
● 8 июльдә дүртенче чакырылыш ТР Дәүләт Советының унберенче утырышы үзенең эшен дәвам иттерде (тулырак “Дәүләт Советы утырышы” бүлегендә). 
● 8 июльдә Дәүләт Советы Рәисе Фәрит Мөхәммәтшин ТР Конституция судында булды.
Фәрит Мөхәммәтшин республика җитәкчелеге һәм шәхсән үз исеменнән отставкага китүче ТР Конституция суды судьяларына башкарган эшләре өчен рәхмәт белдерде. “Конституция суды составының формалашуына 10 ел булды һәм закон буенча 4 судья үз вазыйфасыннан азат ителә, - диде ул. – Кадрларны яңарту, ротация, яңа кешеләрне җәлеп итү файдага гына булыр дип уйлыйм”. 
Фәрит Мөхәммәтшин билгеләп үткәнчә, 10 елда ТР Конституция судына гражданнар һәм юридик затлардан меңнән артык мөрәҗәгать кергән. “Ул вакытта сез законнар нигезендә, РФ Конституциясе һәм ТР Конституциясе буенча карарлар кабул иттегез, - диде парламент башлыгы. - Республиканың конституцион гадел хөкем институтының дәрәҗәсе һәм уңышлары биредә эшләгән судьялар белән бәйле”. 
Парламент башлыгы отставкага киткән судьялар – Әнәс Гатауллин, Диләрә Алкаева, Александр Васин һәм Любовь Гусевага Татарстан Президенты Рәхмәт хатларын тапшырды. 

Ф.Мөхәммәтшин ТР Конституция судының яңадан сайланган судьяларына гражданнарга игътибарлы булуларын һәм хөрмәт белән карауларын теләде. “Конституция суды судьялары – республика судьялар корпусы элитасы”,  - дип шәрехләде ул. 
● 9 июльдә Менделеевск муниципаль районы Советының чираттан тыш 39 нчы утырышы булды. Анда Менделеевск муниципаль районы башлыгы Рөстәм Гафаровны вакытыннан алда вәкаләтләреннән азат итү мәсьәләсе каралды.
Утырышта ТР Дәүләт Советы Рәисе Фәрит Мөхәммәтшин катнашты.
Утырышта депутатлар Менделеевск районы башкарма комитеты җитәкчесе вазыйфаларын Таһир Харматуллинга йөкләү турында карар кабул итте. Ул элек Тукай муниципаль районы башлыгы вазыйфасын башкарган. 
● 9 июльдә ТР Дәүләт Советы Рәисе Фәрит Мөхәммәтшин катнашында матбугат очрашуы узды. Спикер 2010 елның парламентның беренче яртыеллыгындагы эшчәнлегенә йомгак ясады.   
Очрашуда Фәрит Мөхәммәтшин бу елның вакыйгаларга бик бай булуын билгеләп үтте. Ул республика Президенты вәкаләтләрен Рөстәм Миңнехановка йөкләү, Бөек Ватан сугышында Җиңүнең 65 еллыгын бәйрәм итү, ТАССР төзелүгә 90 ел тулуны билгеләп үтү кебек вакыйгаларга тукталды. 

Беренче яртыеллыкта ТР Дәүләт Советы тарафыннан 6 утырыш уздырылган, 206 мәсьәлә каралган, 47 закон һәм 269 карар кабул ителгән. Закон проектларын эшләү планы нигезендә, парламентка 37 проектның 23е кертелгән. Депутатларны бигрәк тә дәүләт корылышы, икътисади һәм социаль өлкәне яңартып кору, җирле үзидарә, республика законнарының нәтиҗәле эшләве белән бәйле мәсьәләләр кызыксындыра. Бу чорда ТРның Бюджет, Сайлау, Экология кодексларына үзгәрешләр кертелде.  “Татарстан Республикасы Дәүләт Киңәшчесе турында”, “Татарстан Республикасында Кеше хокуклары буенча вәкаләтле вәкил турында” Татарстан Республикасы Законына үзгәрешләр кертү хакында”  мөһим законнар кабул ителде. 

Татарстан парламенты комитетлары 53 утырыш уздырган, 335 мәсьәлә караган, 220 федераль закон проекты һәм РФ субъектлары дәүләт хакимияте вәкиллекле органнарының 50 закон чыгару инициативасы һәм мөрәҗәгате турында фикер алышкан, күчмә утырышлар уздырган. 
Фәрит Мөхәммәтшин матбугат очрашуында ТР Дәүләт Советының көзге утырышларының берсендә Татарстан Республикасы Прокуратурасына закон чыгару инициативасы хокукын бирү турында мәсьәлә каралачагын хәбәр итте. 
Моңарчы Татарстан Республикасында закон инициативасы хокукы  хокукы ТР Президентына, ТР Дәүләт Киңәшчесенә, ТР Дәүләт Советы депутатларына, ТР Дәүләт Советы Президиумына һәм комитетларына, ТР Министрлар Кабинетына, җирле үзидарә вәкиллекле органнарына, ТР Конституция судына, ТР Үзәк сайлау комиссиясенә, ТРда Кеше хокуклары буенча вәкаләтле вәкилгә бирелгән иде. 
Спикер хәбәр иткәнчә, беренче яртыеллыкта ТР Дәүләт Советына законнар проектлары эшләп кертү планы илле проценттан артыгракка үтәлгән. Муниципаль берәмлекләр советлары да бу юнәлештә актив эшләгән. ТР Дәүләт Советының 8 июльдә узган утырышында да Казан шәһәре муниципаль берәмлеге “Казан шәһәре муниципаль берәмлегенең җирле үзидарә органнарына административ хокук бозулар турында беркетмәләр төзүгә вәкаләтле вазыйфаи затлар исемлеген билгеләү буенча Татарстан Республикасы дәүләт вәкаләтләрен бирү турында”, “Административ хокук бозулар турында Татарстан Республикасы кодексына үзгәрешләр кертү турында” закон проектларын тәкъдим итте.
Фәрит Мөхәммәтшин парламенттагы фракцияләрнең эшчәнлеге мәсьәләсенең һәрвакыт көн үзәгендә торуын билгеләп үтте. “Бу федераль дәрәҗәдәге новацияләр белән бәйле. Бу партияләрнең Дәүләт Советындагы һәм муниципаль берәмлекләрдәге үз вәкилләре аша сәяси эшкә күбрәк тартылсын өчен эшләнә”, - диде спикер. 
Фәрит Мөхәммәтшин белдергәнчә, Татарстан Республикасы Дәүләт Советы Регламентының яңа редакциясендә фракцияләрнең позицияләре көчәйтелгән. Билгеле булганча, Татарстан парламентында “Бердәм Россия” һәм КПРФ партияләре фракцияләре, “Татарстан – яңа гасыр” һәм “Мәрхәмәт” депутат төркемнәре эшли. 
“Бу елның сайлау кампаниясен уздырганда без партия төзелешенә таба бер адым атлыйбыз. Казан, Яр Чаллы, Түбән Кама һәм Әлмәт кебек шәһәрләрдә сайлауларны катнаш система буенча үткәрәбез. Анда депутатларның яртысы партия исемлекләре нигезендә сайлана. Алар партия күпчелеге аша җирле мәсьәләләрне хәл итүгә йогынты ясый алсын өчен, партияләр вәкилләренең абруен күтәрәбез”, - диде Фарит Мөхәммәтшин. 
Ул шулай ук, парламентта оппозиция мәсьәләсенә тукталып, аның кирәклеген билгеләп үтте. “Башка партияләрдән кергән фикерләрне искә алмыйча булмый. Шактый гына мәсьәләләр күтәрелгәндә, законнар тикшерелгәндә дә  оппозициядә булган партияләрдән кергән уңай, кирәкле тәкъдимнәр искә алына”, - диде Фәрит Мөхәммәтшин. 
Парламент башлыгы фикеренчә, оппозициядә булган партияләр вәкилләре гел халык арасында һәм алар кимчелекле якларны күбрәк күрә. “Оппозициядәге партияләр булсын һәм алар конструктив тәкъдимнәр кертсен”, - диде парламент башлыгы, ТР Дәүләт Советындагы оппозициядәге партия вәкилләре эшеннән канәгать булуын белдереп. 
Татарстан Дәүләт Советы агымдагы елның беренче яртыеллыгында 5 парламентара хезмәттәшлек турында килешү имзалаган. Аерым алганда, Нью-Йорк штаты Сенаты, Чехия Республикасы парламенты Сенаты, Әстерхан һәм Ленинград өлкәләре, Санкт-Петербург шәһәре закон чыгару органнары арасында парламентара элемтәләр урнаштырылган. Татарстан Дәүләт Советы делегацияләре АКШка, Польшага һәм Франциягә эшлекле сәфәр кылган. “Һәр субъектның үзенчәлеге бар. Алар законнарны ничек эшли, сайлаучылар белән ничек аралаша – безгә барысы да кызыклы. Безнең эш тәҗрибәсен алар да теләп өйрәнә. Безне борчый торган мәсьәләләр уртак. Мәсәлән, Россия Дәүләт Думасына төбәкләрдән закон чыгару инициативаларын кертү юнәлешендә бергәләп эшләргә ният бар”, - диде Фәрит Мөхәммәтшин. 
“Корылыкка бәйле хафалану иркенләп ял итеп ятарга мөмкинлек бирми. Иң яхшысы - авыр чакта халкың белән бергә булырга, аларга рухи яктан булса да ярдәм итәргә кирәк”, - дип белдерде Фәрит Мөхәммәтшин, журналистларның җәйге яллар турында соравына җавап итеп. 
Депутатларга җәен урыннарда оештырылган махсус комиссияләр эшендә катнашырга тәкъдим ителгән. “Кулдан килгәннең барысын да эшләргә кирәк”, - дип, Фәрит Мөхәммәтшин, корылык нәтиҗәсендә авыл хуҗалыгы хезмәтчәннәренең эше юкка чыгуын, моның үз чиратында бик зур чыгымнарга китерүен билгеләп үтте. Бу чорда терлекләр өчен азык әзерләү һәм эре мөгезле терлекне саклап калу бурычы торуын әйтте.
● 12 июльдә Татарстан командасы Алабугада узган VIII Бөтенроссия җәйге авыл спорт уеннарында җиңү яулады. Ярышларны ябу тантанасында ТР Дәүләт Советы Рәисе Фәрит Мөхәммәтшин гомумкоманда зачетында җиңүчеләргә һәм призерларга бүләкләр тапшырды. 

VIII Бөтенроссия җәйге авыл спорт уеннарының финал ярышлары Алабугада 9-12 июль көннәрендә узды. Россия төбәкләреннән җыелган 2500 спортчы 17 спорт төрендә көч сынашты. Гомумкоманда зачетында ярышларның “хуҗалары” – Татарстан вәкилләре җиңү яулады. Кострома өлкәсе командасы – икенче, Чиләбе өлкәсе вәкилләре өченче урынны алды.
Республика парламенты башлыгы Фәрит Мөхәммәтшин, җиңүчеләрне һәм призерларны котлап, ярышларда катнашучылар һәм кунаклар исеменнән оештыручыларга – РФ Авыл хуҗалыгы министрлыгына, РФ Спорт, туризм һәм яшьләр сәясәте министрлыгына рәхмәт белдерде. 

“Татарстан командасының гомуми зачетта беренче урынны яулавы белән горурланам. Димәк, яхшы әзерләнгәнбез”, - диде парламент башлыгы. Бөтенроссия җәйге авыл спорт уеннарының флагы төшерелгәннән соң, спикер ярышларны ябык дип белдерде.
● 13 июльдә Яшел Үзән районында киң колачлы муниципаль сайлаулар алдыннан “Татарстан – яңа гасыр” иҗтимагый хәрәкәте активы һәм “Бердәм Россия” тарафдарлары өчен семинар узды. ТР Дәүләт Советы Рәисе, “Татарстан – яңа гасыр” хәрәкәте лидеры Фәрит Мөхәммәтшин “Татарстан – яңа гасыр” иҗтимагый хәрәкәтенең территориаль бүлекләрендәге коллегалары белән көнүзәк мәсәләләр турында фикерләште. 
Үз чыгышында Фәрит Мөхәммәтшин алда торган муниципаль сайлауларның кайбер үзенчәлекләрен билгеләп үтте. Татарстанлылар алдында республика 989 муниципаль берәмлеге вәкиллекле органнарына 8 меңгә якын депутат сайлау бурычы тора. Казан, Яр Чаллы, Әлмәт һәм Түбән Кама шәһәрләрендә сайлаулар катнаш система буенча узачак.  
Фәрит Мөхәммәтшин шулай ук сайлау процессында актив катнашучылар өчен яшь чиген 21 яшьтән 18 яшькә кадәр киметү, “Татарстан – яңа гасыр” хәрәкәте вәкилләрен депутатлыкка кандидатлар сыйфатында күрсәтү, “Сайлаулар” дәүләт автоматлаштырылган системасын киң колачлы куллануны алда торган муниципаль сайлауларның яңалыгы рәтенә кертте. 
“Мәгълүм булганча, сәяси активлык дулкыны төрле дәрәҗәдәге сайлауларны үткәрер алдыннан күтәрелә. Сәяси дебатлар уздыру сайлау алды көрәше алымнарының берсе булачак”, - диде Фәрит Мөхәммәтшин.
“Татарстан – яңа гасыр” иҗтимагый хәрәкәте лидерының сүзләренә караганда, сайлаулар катлаулы социаль-икътисади шартларда узачак. Кешеләрне эш белән тәэмин итү өлкәсендәге киеренке вәзгыять, торак-коммуналь хезмәтләр өчен түләүләрнең артуы, шулай ук аномаль корылык аркасында чәчүлекләрнең юкка чыгуы тискәре роль уйный. Дәүләт Советы Рәисе ассызыклап үткәнчә, авыл хуҗалыгы өлкәсендәге катлаулы вәзгыять мөгезле эре терлекнең баш санын киметүнең сәбәбе булмаска тиеш. Бу, үз чиратында, көчәя барган урбанизация шартларында авыл халкы саны кимүгә, Татарстан җирендә күп гасырлар дәвамында көн күргән төрле милләт вәкилләренең үзләренә генә хас төрлелеген югалтуга китерергә мөмкин.   
 “Безгә урыннарда үз эшенең осталары кирәк, - диде спикер. – “Татарстан – яңа гасыр” иҗтимагый хәрәкәте һәм “Бердәм Россия” партиясе вәкилләренә идеягә тугры булулары белән бергә, һөнәри осталык, компетентлык та кирәк”. Татарстан парламенты башлыгы кандидатларны сайлап алу белән бик җитди рәвештә шөгыльләнергә киңәш бирде. “Шикле кешеләргә җирле хакимиятнең вәкиллекле органнарында урын юк. Алар “Татарстан – яңа гасыр” хәрәкәте һәм “Бердәм Россия” партиясе абруена тап төшерергә мөмкин”, - диде ул. 
 “Алда торган бурычларның мөһимлеген бөтен кеше дә аңлый, - диде Фәрит Мөхәммәтшин. – Безгә, 10 октябрьдә сайлау кампаниясе уңышлы узды дип кыю рәвештә әйтә алыр өчен, бөтен көчне куярга кирәк”.
Семинарда катнашучыларны муниципаль сайлаулар алдыннан иҗтимагый-сәяси вәзгыять белән ТР Президентының Эчке сәясәт мәсьәләләре буенча идарәнең иҗтимагый-сәяси берләшмәләр белән багланышлар бүлеге җитәкчесе Роман Беляков таныштырды. Сайлау кампанияләрендә сәяси технологияләрне куллану турында ТР Дәүләт Советы Рәисе урынбасары Римма Ратникова сөйләде. ТР Үзәк сайлау комиссиясе рәисе Анатолий Фоминның чыгышы сайлауларның хокукый тәэмин ителешенә багышланган иде.   Парламентның Дәүләт корылышы һәм җирле үзидарә комитеты рәисе, “Бердәм Россия” тарафдарлары Төбәк Советы җитәкчесе Валентина Липужина җирле үзидарә проблемаларына багышланган чыгыш ясады. 
● 14 июльдә  Фәрит Мөхәммәтшин Мәскәүдә РФ ФҖ Федерация Советының РФ субъектлары дәүләт хакимиятенең закон чыгару (вәкиллекле) органнары белән бәйләнешләр буенча Советы утырышында катнашты. Совет утырышы “Россия Федерациясе субъектларының коррупциягә каршы тору өлкәсендәге эшчәнлек тәҗрибәсе” дигән темага багышланган иде. 
Утырыш РФ Президенты Дмитрий Медведев рәислегендә барды. Президент билгеләп үткәнчә, Россия парламентарийларына коррупция белән бәйле җинаятьләр өчен салына торган штраф күләмен берничә тапкыр арттыру идеясе турында кабат фикерләшергә туры киләчәк. Ул РФ ФҖ Федерация Советы Рәисе Сергей Мироновның коррупцияне авыр җинаятьләр исәбенә кертергә һәм шартлы җәза срогы бирү белән чикләнмәскә кирәк дигән тәкъдиме белән килешүен белдерде. Д.Медведев фикеренчә, штраф күләмен берничә тапкыр арттыру белән беррәттән, җинаять кылучыларны төзәтү эшләренә активрак тартырга, билгеле бер вазыйфаларны биләү хокукыннан мәхрүм итәргә кирәк.  

Утырышта ТР Дәүләт Советы Рәисе Фәрит Мөхәммәтшин республикада коррупциягә каршы тору өлкәсендәге эшчәнлек турында чыгыш ясады. Аерым алганда, ул бюджет акчасын тотуга тышкы һәм эчке күзәтчелек системасы, дәүләт хезмәтләре күрсәтү өчен, интернет-мәйданчык эшчәнлеге,  ТР Законнарын һәм республикада кабул ителә торган башка хокукый актларны коррупциялелек ягыннан тикшерү, “Электрон Хөкүмәт” системасы  турында сөйләде. “Татарстанда төп игътибар коррупцияне кисәтүгә бирелә”, - диде Фәрит Мөхәммәтшин.

Татарстан парламенты башлыгы үз чыгышында коррупция белән көрәштә ярдәм итә алырлык тәкъдимнәр белән чыкты. Аның фикеренчә, “Россия Федерациясендә дәүләт граждан хезмәте турында” законга һәм башка документларга үзгәрешләр кертергә кирәк: ришвәт белән тотылган чиновник алга таба дәүләт хезмәтенә һәм кешеләр белән идарә итүгә якын җибәрелергә тиеш түгел.

Федераль законнарның кайберләре камилләштерүне таләп итә, дип саный Фәрит Мөхәммәтшин. Ул мисалга банкротлык турындагы законны китерде. Спикер билгеләп үткәнчә, әлеге законның максаты изге булган: ул банкротлык процедурасы аша предприятиене “сәламәтләндерү”не, бурычларны кичектерү һәм предприятиене конкурентлыкка сәләтле итүне күз алдында тоткан. Әмма яңа төзелгән арбитраж идарәчеләр институты бу бурычны ахырына кадәр үти алмаган. 
Фәрит Мөхәммәтшин Россия Президентының коррупция белән бәйле җинаятьләр өчен салына торган штраф күләмен берничә тапкыр арттыру идеясен хуплады.  Моннан тыш, парламент башлыгы Россиядә коррупция проблемалары буенча социаль мониторинг үткәрүнең бердәм методикасы булырга тиеш  дип саный. 
“Гомумән алганда, Россия Президентының коррупция белән көрәшү юнәлешендә алып барган мөһим эшен хуплыйбыз һәм урыннарда кулдан килгәннең барын да эшлибез”, - диде Фәрит Мөхәммәтшин. 
РФ Президенты Дмитрий Медведев ТР Дәүләт Советы Рәисе тәкъдимнәренең исәпкә алыначагын белдерде. 

● 15 июльдә ТР Дәүләт Советы карамагындагы Иҗтимагый яшьләр палатасы утырыш уздырды. Утырышны палата рәисе Евгений Ефимов алып барды. Палата утырышында ТР Дәүләт Советы Рәисе урынбасары Римма Ратникова, ТР Яшьләр эшләре, спорт һәм туризм министры Рафис Борһанов, ТР буенча Эчке эшләр министрлыгы вәкилләре, Татарстан парламенты депутатлары катнашты.  
Рафис Борһанов, яшь парламентарийларга мөрәҗәгать итеп, аларның палата эшендә туплаган белем-күнекмәләрен башка беркайда да ала алмаячагын, мондагы эшнең нәтиҗәлелеген билгеләп үтте. “Бездә яшьләр - “кыю” идеяләр чыганагы, инновацияләрне актив рәвештә гамәлгә кертүче булып тора. Соңгы вакытта нәкъ менә шуңа зур игътибар бирелә. Мин Яшьләр иҗтимагый палатасының бик инициативалы орган икәнлеге турында ишетеп беләм”, - диде ул. 
Министр яшьләрне муниципаль сайлауларда актив позициядә булырга, ТР Дәүләт Советы гына түгел, РФ Дәүләт Думасы депутатлары белән дә хезмәттәшлек итәргә, тәҗрибә уртаклашырга чакырды. 
Утырыш барышында  яшь парламентарийлар ТР Иҗтимагый яшьләр палатасы составына үзгәрешләр кертүгә, 2010 елда Республика дәүләт яшьләр сәясәте өлкәсендә социаль яктан әһәмиятле проектлар һәм программалар бәйгесе нәтиҗәләрен чыгаруга, ТРда яшьләр арасында формаль булмаган экстремистик юнәлештәге берләшмәләр эшчәнлегенә кагылышлы мәсьәләләрне карады. “2011-2015 елларга Татарстан Республикасы авыл яшьләре” республика максатчан программасы турында фикер алышты, Татарстанстатның Бөтенроссия халык санын алу кампаниясенә әзерлек турындагы мәгълүматын тыңлады.  
Алар шулай ук Татарстан парламентының 8 июльдә узган утырышында беренче укылышта кабул ителгән “Татарстан Республикасында балаларның сәламәтлегенә, аларның физик, интеллектуаль, психик, рухи һәм әхлакый үсешенә зыян китерүне кисәтү чаралары турында”  закон проекты турында фикер алышты. 
Закон проектында балаларның сәламәтлегенә һәм үсешенә зыян китерүне кисәтү буенча чаралар; шулай ук ата-аналарга яки балалар катнашында чаралар үткәрүче затларга хәбәр итү һәм балаларны китерү тәртибе билгеләнгән. 
Закон проекты тарафыннан шулай ук үзләре генә калган очракта балаларның сәламәтлегенә һәм һәрьяклап үсешенә зыян китерергә мөмкин булган урыннар, балаларның төнге сәгатьләрдә әти-әниләреннән башка калуына юл куелмый торган җәмәгать урыннарын билгеләүдәге тәкъдимнәрне бәяләү өчен эксперт комиссиясен формалаштыру тәртибе раслана.
Депутат Анна Захматова хәбәр иткәнчә, әлеге закон проектына карата тәкъдимнәр агымдагы елның 25 июленә кадәр кабул ителә. Закон проектын икенче укылышка әзерләгәндә бу тәкъдимнәр дә исәпкә алынырга мөмкин. 
ТР Яшьләр эшләре, спорт һәм туризм министрлыгы вәкиле Венера Хәбибуллина яшьләрне Республика дәүләт яшьләр сәясәте өлкәсендә социаль яктан әһәмиятле проектлар һәм программалар бәйгесендә активрак катнашырга чакырды. Аның сүзләренә караганда, быел бу конкурста республиканың 17 муниципаль берәмлеге генә катнашкан. “Муниципаль берәмлекләр өчен бездә һәрвакыт юл ачык. Бигрәк тә авыл районнарына”, - диде ул.  
Утырышта ТР Иҗтимагый яшьләр палатасының 2009 елдагы эшчәнлегенә – тулысынча, 2010 елга өлешчә йомгак ясалды. 
● 20 июльдә Татарстан Республикасы буенча Эчке эшләр министры Әсгать Сәфәров һәм ТР Дәүләт Советының Законлылык һәм хокук тәртибе комитеты рәисе урынбасары Рафил Ногманов Чечен Республикасында булды. 
Алар Татарстан милиционерларының хезмәт шартлары белән танышты, иң яхшы хезмәткәрләргә ведомство бүләкләре – Мактау грамоталары һәм батырлык билгеләре тапшырды.
Милициянең җыелма отряды җитәкчесе урынбасары, эчке хезмәт капитаны Ренат Закиров Татарстан Дәүләт Советы Рәисе Фәрит Мөхәммәтшинның Рәхмәт хаты белән бүләкләнде.
Эш сәфәре барышында Әсгать Сәфәров һәм Рафил Ногманов Эчке эшләр министрлыгының Төньяк Кавказдагы Берләштерелгән көчләр берләшмәсе җитәкчелеге һәм Чечен Республикасы Эчке эшләр министры Руслан Алханов белән очрашты. Руслан Алханов Татарстан вәкилләренә җәмәгать тәртибен һәм гражданнарның иминлеген саклауда күрсәткән ярдәме өчен рәхмәт белдерде.
● 20 июльдә ТР Дәүләт Советы командасы Казанда Халыкара шахмат көненә багышлап оештырылган шахмат турнирында икенче урын яулады.  Беренче урынны – ТР Саклык банкы, өченче урынны Татарстан Республикасы буенча Эчке эшләр министрлыгы командасы алды. Җиңүчеләргә дипломнарны Р.Нәҗметдинов исемендәге олимпия резервы шахмат мәктәбендә Россиянең танылган шахматчысы Алисә Галләмова тапшырды. 
Казанлылар арасында шахматны популярлаштыру максатыннан, шахматлар буенча халыкара гроссмейстер Алисә Галләмова икенче ел рәттән хакимият органнары, массакүләм мәгълүмат чаралары вәкилләре, зур предприятиеләр командалары арасында бәйрәм турниры уздырды.  
●  24 июльдә ТР Дәүләт Советы Рәисе Фәрит Мөхәммәтшин Малайзия Премьер-министры канцеляриясе каршындагы министр Мөхәммәд Назри Абдул Азиз белән очрашты.

Очрашу башында Татарстан парламенты башлыгы, Малайзия кунагын җылы сәламләп, Татарстан Республикасы, аның территориясе, халкы, сәяси корылышы  турында сөйләде. Аерым алганда, Фәрит Мөхәммәтшин Татарстанда 115 милләт вәкиле яшәвен билгеләп үтте. Республикада милләтара һәм конфессияара диалог мәсьәләләренә зур игътибар бирелә, дип өстәде ул.
Алга таба ТР Дәүләт Советы Рәисе кунакка республикада хакимият төзелеше, Татарстан башлыгы – республика Президентына вәкаләтләрнең ничек бирелүе, парламент алдында торган бурычлар хакында сөйләде.
“Соңгы елларда Татарстан ерак чит илләр белән тышкы мөнәсәбәтләрен үстерә. Безнең парламент башка дәүләтләр белән парламентара элемтәләрне ныгыта”, - диде Фәрит Мөхәммәтшин.
Ул шулай ук үзенең Европа Советы Җирле һәм төбәк хакимиятләре конгрессы Төбәкләр палатасының Мәдәният һәм мәгариф комитеты рәисе - Европа Советы Җирле һәм төбәк хакимиятләре конгрессының Берләштерелгән мәдәният һәм мәгариф комитеты рәисе урынбасары вазыйфасын башкаруын билгеләп үтте. Бу “Европадагы коллегалар белән тыгыз хезмәттәшлек итәргә мөмкинлек бирә”, диде Фәрит Мөхәммәтшин.
Мөхәммәд Назри Абдул Азиз, үз чиратында, Фәрит Мөхәммәтшинга җылы кабул итүе һәм очрашу мөмкинлеге тудырганы өчен, рәхмәт белдерде. “Минем өчен парламентта булу һәм аның эшчәнлеге белән танышу бик тә мөһим. Төрле илләргә сәфәр кылганда мин һәрвакытта парламент эше белән танышырга тырышам”, - диде ул. ТР Дәүләт Советы хакында сөйләгәндә, министр әфәнде Татарстан закон чыгару органының, Малайзия парламентына караганда, тәҗрибәсе зуррак булуын билгеләп үтте.
Үз чыгышында Мөхәммәд Назри Абдул Азиз Минтимер Шәймиевнең – Татарстан Президенты, ә Махатхир Мөхәммәднең Малайзия Премьер-министры вазыйфасын башкарган чорда ТР һәм Малайзия арасында тыгыз хезмәттәшлек күзәтелгәнлеген әйтте. “Безгә Минтимер Шәймиев һәм Махатхир Мөхәммәд калдырган әлеге мирасны үстерергә һәм арттырырга кирәк”, - диде Малайзия кунагы. Аның фикеренчә, мөнәсәбәтләрне сәяси өлкәдә генә түгел, икътисад һәм социаль өлкәләрдә дә үстерү зарур. Аерым алганда, ул Малайзия делегациясенең Татарстанга ислам финанслары өлкәсендә тәҗрибә уртаклашу өчен килүен билгеләп үтте.
Очрашу ахырында Малайзия Премьер-министры канцеляриясе каршындагы министр Фәрит Мөхәммәтшинны үз иленә чакырды. ТР Дәүләт Советы Рәисе якын көннәрдә Куала Лумпурга килү мөмкинлеген истән чыгармады. Ул шулай ук Татарстан һәм Малайзия закон чыгару органнары арасында парламентара хезмәттәшлек турындагы меморандум текстын килештерергә тәкъдим итте.
●  26 июльдә Кремльдә Татарстан Президенты Рөстәм Миңнехановка Болгардагы мәчет комплексы дәүләт тарихи-архитектура музей-тыюлыгы проекты тәкъдим ителде. Чарада шулай ук ТР Дәүләт Киңәшчесе Минтимер Шәймиев, Дәүләт Советы Рәисе Фәрит Мөхәммәтшин, Премьер-министр Илдар Халиков, ТР Президенты Аппараты җитәкчесе Юрий Камалтынов, Премьер-министр урынбасары - Мәдәният министры Зилә Вәлиева, ТР Президенты ярдәмчесе, “ТР Тарихи һәм мәдәни һәйкәлләрнең яңарыш республика фонды” башкаручы директоры Татьяна Ларионова, проект авторлары - архитектор Сергей Шәкүров һәм рәссам Фиринат Халиков, комплекслы проектның генераль координаторы Адел Хөснетдинов һ.б. катнашты. 

ТР Дәүләт Киңәшчесе Минтимер Шәймиев билгеләп узганча, Сергей Шәкүров Кол Шәриф мәчете авторларының берсе булганга, бу мәчет проекты тәүге вариантында Кол Шәрифне хәтерләткән. “Беренче фикер алышулар вакытында мәчет гөмбәзләрен үзгәртергә кушылды. Проектны эшләү барышында республикадагы башка мәчетләр манаралары да өйрәнелде”, - диде Минтимер Шәймиев. 
Проект нигезендә Болгардагы мәчет комплексы, мәчет бинасыннан тыш, мәдрәсәне һәм шәйхел ислам (яки мөфти) рәсми очрашулар уздыру өчен каралган резиденцияне берләштерә. Мәдрәсә, үз чиратында, уку сыйныфларыннан, шәкертләр өчен тулай торактан тора. Биналарның гомуми мәйданы - 1671,1 кв. метр. Мәдрәсә 485,5 кв. метр, мәчет 700,1 кв метр, резиденция 485,5 кв. метр мәйданны биләп торачак. Парк зонасы мәйданы 4100 кв. метр булыр дип уйланылган. Территориянең ландшафтын хәл иткәндә дә комплекслы якын килү каралган. 
Сергей Шәкүров белдерүенчә, гыйбадәт кылу өчен мәчетнең эчендә һәм ишек алдында мөмкинлекләр каралган. 3 катлы мәчет бинасының гыйбадәтләр залы 200 кв. метр мәйдан биләячәк. 150 кешегә исәпләнгән зал иң күбе 200 кешене сыйдырачак. Ә бирегә сыймаучылар өчен ишек алдында каралган гыйбадәт өчен ачык мәйдан 2 мең кв. метрга якын. 
Болгардагы бу мәчет комплексын Икмәк музее белән Көньяк капка аралыгында сафка бастыру ниятләнә. Президент Рөстәм Миңнехановны комплекс территориясен киңәйтү мөмкинлеге кызыксындырды. Сергей Шәкүров аңлатканча, проектны эшләгәндә, территорияне киңәйтү мөмкинлеге дә күздә тотылган. 

Мәчет, мәдрәсә биналарын ялтыратылмаган мәрмәр белән тышлау хакында килешенде. Аның бары төсмерләре генә беркадәр аерылачак. Эчке ягын, кеше йөри торган урыннарны гранит белән бизәкләү мөмкинлеге карала. Рөстәм Миңнеханов әйткәнчә, бу материал зуррак чыгымнар таләп итүгә карамастан, бизәкләүдә озакка чыдамлы материал куллану бик мөһим. Президент, комплекс проекты белән танышып чыкканнан соң, аңа югары бәя бирде һәм аны гамәлгә ашыруда уңышлар теләде. 
●  25 августта Казанның 1 Май мәйданында каһарман-шагыйрь Муса Җәлилне һәм аның көрәштәшләрен искә алу уңаеннан Хәтер җыены узды. Ватаныбыз һәм татар халкы азатлыгы өчен башларын салган Җәлилгә һәм җәлилчеләргә баш ияргә ТР Дәүләт Советы депутатлары, ТР Премьер-министры урынбасары – Мәдәният министры Зилә Вәлиева, җәлилчеләрнең туганнары, якыннары, танылган шагыйрьләр, язучылар, сәнгать, җәмәгать эшлеклеләре, сугыш ветераннары, Җәлил иҗатын яратучылар килгән иде. 
●  28 августта Казанның “Ак Барс” яшьләр үзәгендә IV Бөтендөнья татар яшьләре форумы ачылды. Тантанада ТР Дәүләт Советы Рәисе Фәрит Мөхәммәтшин да катнашты. 
Форум делегатларын сәламләү вакытында Фәрит Мөхәммәтшин үзенең форумда бик шатланып катнашуын әйтте. “Елдан-ел форумның географиясе киңәя, аның эше дә үзгәрә: байый, тирәнәя. Димәк, Татарстан дәүләте, киң җәмәгатьчелек яшьләр белән эшләүдә ниндидер нәтиҗәгә иреште. Яшьләр форумы республика бәйрәме көннәренә туры килә. Казанда татар яшьләрен җыю берләштерү, аралаштыру, тәҗрибә уртаклашу ягыннан зур әһәмияткә ия. Татар халкы бөтен дөньяга таралып яши. Татарстан – аларның тарихи Ватаны. Һәм ул һәрвакыт милләтебез вәкилләренә терәк булып торачак. Республика күп өлкәләрдә зур уңышларга иреште. Һәм бу аңа һәм башкалабыз Казанга игътибар артуына нигез булып тора. Юкка гына Казанны Россиянең өченче башкаласы дип әйтмиләр”, - дип белдерде Фәрит Мөхәммәтшин. 
Аның сүзләренә караганда, республикада халкыбызның бай рухи мирасын саклап калу, тарихи тамырларын барлау өчен шактый эшләр башкарыла. Ә тарихын белгән яшьләрнең киләчәге өметле. Милли мәгариф системасына, мәдәнияткә һәм сәнгатькә дәүләт дәрәҗәсендә тиешле ярдәм күрсәтелә. “Туган телебезне саклап калу - бүгенге көндә төп бурычларыбызның берсе. Туган телгә гаиләдә нигез салына. Ата-ана баласына бирә алганны мәктәп тә, дәүләт тә биреп бетерә алмый. Гаилә телебезне генә түгел, мәдәниятебезне дә, милли рухыбызны да саклау чыганагы булды. Шуңа күрә дә без гаилә тәрбиясенә, гореф-гадәтләребезне торгызуга зур игътибар бирергә тиеш дип саныйбыз”, - диде ул. 
Фәрит Мөхәммәтшин форумның Казанны халыкара спорт үзәге итеп популярлаштыруга зур өлеш кертәчәгенә ышана. Үз чыгышында Дәүләт Советы Рәисе республика җитәкчелегенең яшьләр белән диалог урнаштыруга һәрвакыт әзер торуын да әйтеп үтте. “Форумның максаты, минемчә, татар яшьләрен үзара аралаштыру һәм мәгълүмат җиткерү; чит төбәкләрдәге яшьләр оешмаларына ярдәм итү, бәйләнешләр урнаштырырга булышу. Форум бюросы Интернет биткә аерым игътибар итәргә тиеш, дип саныйм. Мәгълүмат кырын баету өчен күп вакытта акча түгел, ә бай фикерләү, кызыклы идеяләр һәм проектлар, веб-дизайн күнекмәләре кирәк. Бу эшкә студентларны да җәлеп итеп булыр иде. Татарстан Республикасына  көчле ихтыярлы, максатчан яшьләр кирәк”, - диде ул. 
“Бүген IV Бөтендөнья татар яшьләре форумын булачак халык санын алу вакыйгасы алдыннан үткәрү зур мәгънәгә ия. Җанисәп – этник берләшү акциясе ул. Мин шуңа борчылам: безнең татар халкы халык санын алуга, аның механизмнарын белмичә, битараф булып калырга мөмкин. Ә илдә татар санын киметү өчен шартлар тудырылган”, - дип белдерде Фәрит Мөхәммәтшин. 

Аның сүзләренә караганда, татарларны төрле җирдә казан, төмән, әстерхан, керәшен татары һәм башка дип төрлечә яздырырга мөмкиннәр. “Халкыбыз җан исәбен алуга битараф калмыйча, үзен “татар” дип яздырсын иде. Бу - һәр милләт вәкиленең гражданлык бурычы һәм халык язмышы өчен җаваплылык тотуы. Халык санын киметмәскә иде. Татар халкы сан буенча Россиядә икенче урынны ала икән, димәк федераль үзәк, субъектлар җитәкчеләре дә моны истә тотып эшләргә, үз сәясәтен корырга тиеш була”, - диде ул.
Сәламләү чыгышыннан соң Фәрит Мөхәммәтшин татар яшьләре хәрәкәте активистларына - Казахстан Республикасы татар иҗтимагый оешмасы җитәкчесе Зәйнулла Ибраһимовка, Бөтендөнья татар яшьләре форумы Бюросы рәисе Руслан Айсинга һәм Саратов татар яшьләре лидеры Рөстәм Гыйльметдиновка ТР Дәүләт Советы Рәисенең Рәхмәт хатларын һәм ТАССР оешуга 90 ел тулуга багышлап эшләнгән махсус медальне тапшырды. 
●  27 августта “Законга хезмәт итеп, халыкка хезмәт итәбез” дигән шигарь белән үтүче Милиция көннәре ачылышында ТР Дәүләт Советы Рәисе Фәрит Мөхәммәтшин, ТР буенча Эчке эшләр министры Әсгать Сәфәров, эчке эшләр органнары хезмәткәрләре, ветераннар, республика ведомстволары җитәкчеләре катнашты.
Фәрит Мөхәммәтшин, тантанада катнашучыларны бәйрәм белән котлап, ел саен республика дәрәҗәсендә милиция формасындагы кешеләрне хөрмәтләүнең традициягә кереп китүен хәбәр итте. “Сезнең һәрберегез дәүләт һәм җәмгыятьтә законлылык һәм хокук тәртибен саклау, үзеңнең һәм гаиләң иминлеге һәм тынычлыгы өчен җавап бирә”, - дип белдерде ул. 
Спикер билгеләп үткәнчә, милиционер – ул әхлаклылык таләп итә торган һөнәр. “Бу, чыннан да, шулай. Шуңа күрә эчке эшләр органнарына зур вәкаләтләр бирелгән, һәр хезмәткәрнең эшенә – бөтен ведомствога карата югары таләпләр куела. “Беркем дә кешеләргә сезнең кебек якын түгел, халык мәнфәгатьләрен һәм хокукларын яклауның алгы сызыгында тормый”, - диде Фәрит Мөхәммәтшин. Ул ил тормышында төрле вакыйгалар булуын, әмма һәрвакытта да тотрыклылыкны тәэмин итүче эчке эшләр органнарының дәүләтнең мөһим институты булып калуын искәртте. Көннән-көн милициянең абруы артуын, аңа халыкның ышанычы үсүен билгеләп үтте.
Татарстан парламенты башлыгы Татарстан милициясенең бик күп эш юнәлешләре буенча Идел буе федераль округында гына түгел, бөтен Россия буенча алдынгы урыннарны биләвен белдерде. “Бу - сезнең һәрвакыт алга омтылуыгыз, халык һәм кадрлар белән эшләүне камилләштерү, техник җиһазланышны яхшырту, яңа эш алымнары кертү, заманча информацион технологияләр куллану нәтиҗәсе”, - дип, ул Татарстан милициясенең эш тәҗрибәсе күрше төбәкләрдә һәм БДБ илләрендә зур кызыксыну тудыруын әйтте. 
Фәрит Мөхәммәтшин республика җитәкчелеге һәм хакимиятнең эчке эшләр органнары хезмәткәрләрен социаль яклау чаралары турында сөйләп үтте. Аерым алганда, торак, техника белән тәэмин итү эшенең яхшы куелуын белдерде. 
Спикер “Полиция турында” федераль закон проектының җәмгыятьтә бәхәсләр тудыруын, бу документка эчке эшләр органнары һәм гади гражданнар тарафыннан тәкъдим ителгән төзәтмәләрнең эчке эшләр министрлыгы системасы эшен яхшыртуга җирлек булуын искәртте. Сайлаган һөнәренә тугрылыклы булып калган, хезмәтен җаваплылык тоеп башкарган милиция хезмәткәрләренең эчке эшләр органнары йөзен формалаштыруын ассызыклап үтте. 
“Татарстан Республикасы Президенты, хакимият органнары исеменнән милиция хезмәткәрләрен, авырлыкларга карамастан һәм вакытын кызганмыйча, үзенә йөкләнгән бурычларны үтәүчеләрне чын күңелдән тәбриклим. Аларның гаиләләренә, бигрәк тә авырлыкларны бергә үтүче сабыр хатыннарына рәхмәт белдерәм”, - диде Фәрит Мөхәмммәтшин, шулай ук кеше язмышы өчен җаваплылык тоючы хатын-кыз милиция хезмәткәрләрен һәм бөтен тормышын тәртип саклауга багышлаган ветераннарны котлады. 
Татарстан парламенты башлыгы республика милициясе хезмәтенең халыкта аңлау һәм яклау табуын, татарстанлыларның хокук сакчыларына җинаятьләрне ачуда булышлык күрсәтүен ассызыклап үтте. Билгеле булганча, быел ТР буенча Эчке эшләр министрлыгы “Аңлау аша – хезмәттәшлеккә” дигән шигарь белән эшләде.
“Сезгә тагын бер кат сайлаган һөнәрегезгә тугрылыклы булып калган, бәйрәм һәм гадәти көннәрдә, тәүлекнең теләсә кайсы вакытында безнең тынычлыгыбызны саклаганыгыз өчен рәхмәт белдерәм. Сезгә ныклы сәламәтлек, гаилә иминлеге, нык ихтыярлы һәм принципиаль булып калуыгызны, кешеләргә игътибарлы булуыгызны, алга куелган бурычларны үтәүдә инанганлык, Россия Федерациясе һәм туган Татарстаныбыз хакына хезмәттә яңа уңышлар телим”, - диде Фәрит Мөхәммәтшин. 
Спикер Татарстан эчке эшләр органнарының югары профессиональлек күрсәткән хезмәткәрләренә Россия Федерациясе һәм Татарстан Республикасы дәүләт, ведомство бүләкләрен тапшырды. 
● 30 августта шәһәр Ратушасында Казанның мактаулы гражданнарын хөрмәтләү тантанасы булды. 
Шәһәребездә яшәүче дүрт кеше “Казанның мактаулы гражданины” исеменә лаек булды. Аларның берсе -  татар драматургиясе һәм театр сәнгате үсешенә гаять зур өлеш кертүче, актив сәяси-иҗтимагый эшчәнлек алып баручы, танылган драматург һәм ТР Дәүләт Советы депутаты Туфан Миңнуллин.

● 31 августта  республика милли-мәдәни мөхтәриятләренең сәнгать коллективлары “Дуслык күпере”н төзеде. Казанда Республика көненә һәм Шәһәр көненә багышланган шундый исемдә концерт программасы узды. Бәйрәмдә катнашучыларны ТР Дәүләт Советы Рәисе, ТР Халыклар ассамблеясе башлыгы Фәрит Мөхәммәтшин Татарстан җитәкчелеге исеменнән котлады.
Өч ел дәвамында Татарстан башкаласы үзәгендә милли мөхтәриятләрнең сәнгать коллективлары халык жырларын һәм биюләрен тәкъдим итә. Бу юлы бәйрәмдә катнашучыларны үзбәк, украин, мари, грузин һәм башка милли-мәдәни берләшмәләрнең үзешчән сәнгать коллективлары каршы алды. Биредә милли ризыклардан авыз итәргә һәм истәлеккә халык һөнәрчелеге эшләнмәләрен сатып алу мөмкинлеге бар иде.
“Бу бәйрәм төрле халык вәкилләрен, төрле милләт һәм дин тотучы кешеләрне бердәм Татарстан гаиләсенә берләштерде. Безне барыбызны да республикага, аның үткәненә, бүгенге көндәге уңышларына һәм киләчәгенә хөрмәт хисе берләштерә. Бәйрәм белән! Тынычлык, иминлек телим сезгә!” - дип мөрәҗәгать итте сәламләү сүзендә Фәрит Мөхәммәтшин.
Татарстан парламенты башлыгы журналистлар белән сөйләшү вакытында концерттан алган хис-кичерешләре белән уртаклашты. “Болак буенча барганда Татарстан халкы гаиләләренең милли мәдәнияте төрлелеген күрергә мөмкин, - диде ул. - Бертөрлелек юк, һәрберсе үзенчә кызыклы. Без барыбыз да төрле, әмма безне җәмгыятьтә татулык саклау теләге берләштерә, без барыбыз да туган республика өчен хезмәт куябыз”.


 
	
	                       Дәүләт Советы утырышы


8 июльдә дүртенче чакырылыш ТР Дәүләт Советының унберенче утырышы үзенең эшен дәвам иттерде. Июнь утырышында карап тикшерелми калган алты мәсьәләгә өстәп, Президиум тәкъдиме буенча, утырышның көн тәртибенә тагын 21 мәсьәлә кертелде. 
Моннан тыш, депутатлар Шакир Яһудин, Туфан Миңнуллин, Илшат Хәйруллин һ.б. янә берничә өстәмә мәсьәләне карап тикшерүгә кертүне тәкъдим итте. 
Икътисад, инвестицияләр һәм эшкуарлык комитеты рәисе Марат Галиев Торак-коммуналь хуҗалыкны реформалау стратегиясен тормышка ашыруга һәм торак-коммуналь хуҗалык комплексы тарифларына күзәтчелек итү буенча парламент комиссиясе төзүгә кагылышлы мәсьәләне көн тәртибеннән алуны сорады. Депутат фикеренчә, ТР Президенты Указы белән, бу юнәлештә ТР Премьер-министрының беренче урынбасары Равил Моратов җитәкчелегендә эшли торган ведомствоара комиссия төзелгән. Аның составына ТР Дәүләт Советы депутатлары да кергән. “Тарифлар федераль, республика һәм муниципаль дәрәҗәдә формалаштырыла. КПРФ фракциясе тарафыннан күтәрелгән проблемалар муниципаль дәрәҗәдә билгеләнә торган түләүләргә кагылышлы. Бу нисбәттән парламент комиссиясе карарлары тәкъдим рәвешендә генә булачак”, - диде Марат Галиев. 
Аның фикерен парламент башлыгы Фәрит Мөхәммәтшин да хуплады. “Бүгенге көндә бу мәсьәлә Татарстан өчен генә түгел, Россия Федерациясенең барлык субъектлары өчен дә көн үзәгендә тора. Без хәзерге вакытта тарифлар буенча федераль хезмәт белән киләсе елга торак-коммуналь хезмәтләргә түләүләрне уйламыйча арттырмау турында  сөйләшүләр алып барабыз. Ведомствоара комиссиянең эшен кабатларга кирәкмәс. Мин иртән пикетчылар белән аралашу вакытында шуны аңладым: урыннарда коммуналь хезмәтләргә түләүгә субсидияләр карау юнәлешендә җитәрлек эш алып барылмый. Муниципаль берәмлекләрдә эшлекле тәкъдимнәрне туплап, аларны тормышка ашыру максатка ярышлы булыр. Без әлеге проблемаларга көзен – парламент каникулларыннан соң – бу мәсьәләләргә федераль дәрәҗәдә берникадәр ачыклык кергәч, әйләнеп кайта алабыз”, - диде Фәрит Мөхәммәтшин. 
Тавыш бирү нәтиҗәсендә Торак-коммуналь хуҗалыкны реформалау стратегиясен тормышка ашыруга һәм торак-коммуналь хуҗалык комплексы тарифларына күзәтчелек итү буенча парламент комиссиясе төзүгә кагылышлы мәсьәлә көн тәртибеннән алынды. 

Нәтиҗәдә расланган көн тәртибенә 43 өстәмә мәсьәлә кертелде.
Дәүләт Советы Рәисе Фәрит Мөхәммәтшин иң элек утырышта катнашучыларны Тукай муниципаль районы башлыгы итеп сайланган, моңа кадәр автомобиль төзүчеләр шәһәрендә җаваплы вазыйфаларны биләгән Васыйл Хаҗиев белән таныштырды. 

Парламент башлыгы шулай ук сессиядә катнашучыларны Гаилә, мәхәббәт һәм тугрылык көне белән котлады. “Татарстанда элек-электән килгән гаилә кануннарын саклауга,  ишле гаиләләрнең абруен күтәрүгә, аларны социаль һәм хокукый яктан яклауга шактый   игътибар бирелә. Бу чаралар үз чиратында гаилә институтын ныгыту нәтиҗәсендә республикабызның чәчәк атуына китерә. Гаилә, мәхәббәт һәм тугрылык көнендә мин дөньядагы һәр гаиләгә тигезлек,  тынычлык, муллык,  сәламәтлек, бәхет һәм мәхәббәт телим!” – диде Фәрит Мөхәммәтшин.
Спикер РФ ФҖ Федерация Советы тарафыннан ТР Дәүләт Советына, иң яхшы норматив-хокукый актлар эшләгән  яки законнар мониторингын концептуаль тәэмин иткән өчен - IV Бөтенроссия конкурсы лауреаты дипломнары, шулай ук законнар чыгаруның торышы турындагы иң яхшы доклад өчен IV Бөтенроссия конкурсы Лауреаты дипломы тапшырылуы турында хәбәр итте. Фәрит Мөхәммәтшин ТР Дәүләт Советының Законлылык һәм хокук тәртибе комитетына, бу өлкәдә зур эш башкарып, Федерация Советының югары бәясен алуы өчен рәхмәт белдерде.  
√ Көн тәртибе буенча эш "Казан шәһәре муниципаль берәмлеге җирле үзидарә органнарына административ хокук бозулар турында беркетмәләр төзүгә вәкаләтле вазыйфаи затлар исемлеген билгеләү буенча Татарстан Республикасы дәүләт вәкаләтләрен бирү турында" закон проектын карап тикшерүдән башланды. Аның белән Казан шәһәре муниципаль берәмлеге башлыгы урынбасары Людмила Андреева таныштырды. 
Әлеге закон проекты административ җаваплыкка тарту механизмнарын камилләштерү максатыннан эшләнгән. “Татарстан Республикасының Административ хокук бозулар турындагы кодексында җирле әһәмияттәге мәсьәләләргә кагылышлы хокук бозулар бар. Муниципаль хокукый актларны үтәмәүгә, муниципаль берәмлекләрнең рәсми символларын куллану тәртибен бозуга, этләрне урамда йөртү кагыйдәләрен, пассажирларны транспортта йөртүне оештыру, төзекләндерү өлкәсендәге, хокук бозуларга, җирле бюджет чаралары өлешендәге закон бозуларга караган проблемаларны хәл итү җирле үзидарә органнары вәкаләтләренә керә. Административ производство дәүләт вәкаләте булганлыктан, административ хокук бозулар турындагы протоколларны дәүләтнең моның өчен вәкаләтле органнары төзергә тиеш”, - диде  Людмила Андреева. 
Ул шул ук вакытта муниципаль хокук актлары тарафыннан билгеләнгән кагыйдәләрнең үтәлүенә күзәтчелекнең контроль һәм административ җаваплылыкка тарту буенча вәкаләтләрнең җирле үзидарә органнарына бирелгәндә нәтиҗәле булачагын белдерде. 
Л.Андреева хәбәр иткәнчә, федераль административ кодексына кертелгән үзгәрешләр нигезендә, РФ субъектлары законнары белән, җирле үзидарә органнарына административ хокук бозулар турында протоколлар төзергә вәкаләтле вазыйфаи затларны билгеләү буенча вәкаләтләр бирелә ала. Вәкаләтләр матди чаралар һәм финанслар белән ныгытыла.  

"Әлеге законны тормышка ашыру җирле үзидарә органнарына муниципаль, шул исәптән административ хокук бозулар өлкәсендәге күзәтчелекне нәтиҗәле итәргә мөмкинлек бирәчәк", – дип белдерде Людмила Андреева. 
Әлеге законны тормышка ашыру республика бюджетыннан муниципаль бюджетка административ комиссияләр эшчәнлеген оештыру һәм административ хокук бозулар өлкәсендә протоколлар төзергә вәкаләтле затларны билгеләү буенча дәүләт вәкаләтләрен үтәгән өчен җибәрелә торган субвенцияләр күләмен арттыруны таләп итә. Хәзерге вакытта шәһәр бюджетына бирелүче субвенцияләр күләме   3 573,6 мең сум тәшкил итә. Казанның административ комиссиясе бары тик төзекләндерү өлкәсенә караган протоколларны гына төзи.  
Людмила Андреева шулай ук депутатлар Илсур Сафиуллин, Хафиз Миргалимов, Рөстәм Бакировның, муниципалитетларга өстәмә вәкаләтләр бирелү белән, муниципаль хезмәткәрләр саны артуга, шәһәрне чисталыкта тоту һәм профилактика эшләре алып баруга кагылышлы сорауларына җавап бирде. 
Бу мәсьәлә буенча шулай ук депутат Наил Хөснетдинов чыгыш ясады. Ул билгеләп үткәнчә, әлеге закон проектының максаты – шәһәр хакимиятенә тәртип һәм төзекләндерү мәсьәләләре өчен җаваплылыкны беркетү. 
Фикер алышу йомгаклары буенча закон проекты беренче укылышта кабул ителде, шуннан соң, тәнәфестә төп комитет карап тикшергәннән соң, икенче һәм өченче укылышларда да кабул ителде. 

√ "Административ хокук бозулар турында Татарстан Республикасы кодексының 8.1 статьясына үзгәрешләр кертү хакында" закон проекты да шул рәвешле карап тикшерелде. Ике төзәтмә белән законны "Административ хокук бозулар турында Татарстан Республикасы кодексына үзгәрешләр кертү турында" дип атарга карар кылынды. 
√ Утырыш барышында “Татарстан Республикасы дәүләт торак фондыннан һәм муниципаль торак фондыннан социаль наем шартнамәләре буенча гражданнарның аларга торак урыннары бирү хокукларын гамәлгә ашыру турында” закон проекты беренче, икенче укылышта һәм тулаем кабул ителде. Ул РФ Юстиция министрлыгының ТР буенча идарәсе бәяләмәсенә бәйле рәвештә, законнарда коррупцион факторларны ачыклау максатыннан эшләнгән. 
√ ТР Юстиция министры Мидхәт Корманов тарафыннан тәкъдим ителгән “Татарстан Республикасы җәмәгать судьялары эшчәнлеге турында мәгълүматка үтемлелекне тәэмин итү хакында” закон проектын Дәүләт Советы беренче укылышта һәм тулаем кабул итте. Ул “Россия Федерациясендә судлар эшчәнлеге турында мәгълүматка үтемлелекне тәэмин итү хакында” Федераль закон нигезендә эшләнгән һәм, Федераль закон тарафыннан җайга салынмаган өлешендә, Татарстан Республикасы җәмәгать судьялары эшчәнлеге турында мәгълүматка үтемлелекне тәэмин итү үзенчәлекләрен билгели.
√ Шуннан соң парламент киләсе биш елга ТР җәмәгать судьяларын – Лилия Рәхимованы (Алабуга районы һәм Алабуга шәһәре буенча), Виктор Ключниковны (Лениногорск районы һәм Лениногорск  шәһәре буенча), Ринат Нигъмәтуллинны (Яр Чаллы шәһәре буенча), Игорь Бабкинны (Чистай районы һәм Чистай шәһәре буенча) яңадан сайлады. 
√ Аннары депутатлар ТР Конституция суды судьялары вәкаләтләрен туктату һәм аларны сайлау мәсьәләләрен хәл итүгә кереште. 
Законлылык һәм хокук тәртибе комитеты тәкъдиме белән, парламент ТР Конституция суды судьялары Диләрә Алкаева, Александр Васин, Әнәс Гатауллин, Любовь Гусеваның, вәкаләтләре  вакыты тәмамлану сәбәпле,  вәкаләтләрен туктату турында карарлар кабул итте. 
√ Парламентчылар ТР Президенты Татарстан Конституция суды судьясы вазыйфасына тәкъдим иткән Рәисә Сәхиева (моңа кадәр ТР Президенты Дәүләт-хокук идарәсе башлыгы – ТР Президентының ТР Дәүләт Советындагы даими вәкиле вазыйфасын биләп килде) кандидатурасын карап тикшерде. Әлеге мәсьәлә буенча ТР Президенты Аппараты җитәкчесе Юрий Камалтынов чыгыш ясады. Депутатлар Рәисә Сәхиева кандидатурасын яклап тавыш бирде. 
Рәисә Сәхиева тексты “Татарстан Республикасы Конституция суды турында” ТР Законы тарафыннан расланган ант кабул итте. 
ТР Конституция суды судьялары итеп шулай ук Людмила Кузьмина (ТР Дәүләт Советы депутаты, Мәдәният, фән, мәгариф һәм милли мәсьәләләр комитеты рәисе урынбасары), Ангелина Хамматова (ТР Дәүләт Советы Аппаратының Хокук идарәсе бүлеге мөдире урынбасары), Артур Шакараев (ТР Дәүләт Советы Аппаратының Хокук идарәсе башлыгы урынбасары – социаль законнар һәм хокукый мәгълүмат бүлеге мөдире) сайланды.

Фәрит Мөхәммәтшин Рәисә Сәхиевага Татарстан Республикасы законнарын камилләштерү буенча уңышлы һәм системалы эш алып баруы өчен рәхмәт белдерде,  аңа ТР Дәүләт Советы Рәисе Рәхмәт хатын тапшырды. 
ТР Конституция судының яңа сайланган судьялары, ТР Конституция суды рәисе урынбасары вазыйфасына кандидатура тәкъдим итү өчен, киңәшләшергә китте.  
√ Парламентчылар ТР Президенты Татарстанда Кеше хокуклары буенча вәкил вазыйфасына тәкъдим иткән Сәрия Сабурская (моңа кадәр ТР Министрлар Кабинеты Аппаратының социаль үсеш идарәсе башлыгы булып эшләде) кандидатурасын карап тикшерде. Депутатлар Сәрия Сабурская кандидатурасын яклап тавыш бирде. Сәрия Сабурская ике дәүләт телендә “Татарстан Республикасына тугрылыклы булырга, кеше һәм гражданин хокукларын һәм ирекләрен якларга, Татарстан Республикасында миңа салынган Кеше хокуклары буенча вәкил вазыйфаларын намуслы үтәргә  ант бирәм”, -  дип ант бирде. 
Парламент башлыгы Фәрит Мөхәммәтшин депутатлар исеменнән Татарстан Республикасында 10 ел буе Кеше хокуклары буенча вәкил булып уңышлы гына эшләгән Рәшит Вәгыйзовка рәхмәт белдерде. Спикер хәбәр иткәнчә, Рәшит Вәгыйзов ТР Президенты һәм ТР Дәүләт Советы Рәисенең Рәхмәт хатларына лаек булган. 
“Татарстан Республикасында Кеше хокуклары буенча вәкил турында” ТР Законының 353 статьясы нигезендә, парламентчылар ТР Президенты тәкъдим итүе буенча Татарстан Республикасында Бала хокуклары буенча вәкил итеп моңарчы ТР Министрлар Кабинеты Аппаратының Хокук идарәсе башлыгы урынбасары булып эшләгән Гүзәл Удачинаны сайлады. 
√  Утырышта парламентчылар “Җирле үзидарә органнарына Татарстан Республикасының аерым дәүләт вәкаләтләрен бирү турында Татарстан Республикасының аерым закон актларына үзгәрешләр кертү хакында”,   “Җирле үзидарә органнары эшчәнлеген камилләштерүгә бәйле рәвештә, Татарстан Республикасының аерым закон актларына үзгәрешләр кертү хакында”, “Татарстан Республикасында инновацион эшчәнлек турында” закон проектларын тулаем кабул итте. 

√ Дәүләт Советы Рәисе урынбасары Римма Ратникова тарафыннан “Татарстан Республикасы Дәүләт Советындагы сәяси партияләрнең эшчәнлеген региональ телеканал һәм радиоканал аша яктыртканда аларның тигезлек гарантияләре турында” закон проектына карата кергән тәкъдимнәр яңгыратылды. Тәкъдимнәрнең икесен профиль комитеты хуплаган. Артем Прокофьев керткән өч тәкъдим максатка ярашлы булмавы һәм закон проекты концепциясенә туры килмәве аркасында, парламентчылар тарафыннан кире кагылды.  
Шулай итеп, закон проекты икенче укылышта һәм тулаем кабул ителде. 
√ Тулаем кабул ителгән закон проектлары арасында “Татарстан Репсубликасы дәүләт хакимиятенең башкарма органнары турында” Татарстан Республикасы Законына үзгәрешләр кертү хакында” закон проекты да бар. 
√ Дәүләт корылышы һәм җирле үзидарә комитеты рәисе Валентина Липужина тарафыннан тәкъдим ителгән “Татарстан Республикасы дәүләт граждан хезмәте турында” Татарстан Республикасы Законына үзгәрешләр кертү хакында” закон проекты икенче укылышны узды.   
√ Шулай ук “Татарстан Республикасында  музейлар һәм музей эше турында” һәм “Мәгариф турында” Татарстан Республикасы Законына үзгәрешләр кертү хакында” закон проектлары да икенче укылышта кабул ителде. Әлеге закон проектларына карата кергән тәкъдимнәрне Мәдәният, фән, мәгариф һәм милли мәсьәләләр комитеты рәисе Разил Вәлиев яңгыратты. 
√ Депутатларга “Татарстан Республикасында умартачылыкны дәүләт тарафыннан җайга салу һәм аңа дәүләт ярдәме турында” закон проектын Экология, җирдән файдалану һәм аграр мәсьәләләр комитеты башлыгы Валерий Васильев тәкъдим итте.   
“Бүгенге көндә умартачылык җитәкчеләрнең һәм тармак белгечләренең, җирле үзидарә органнары вәкилләренең шәхси тырышлыгына, умарта күчләре һәм умарталык хуҗаларының инициативасына гына нигезләнә. Бу тармакны күтәрүгә юнәлдерелгән көчләрне берләштерү зарурлыгы өлгерде, шулар  арасында аны хокукый яктан тәэмин итү чараларын күрү аерым урын алып тора. Бүгенге көндә Россия Федерациясендә бу өлкәдә бердәм закон акты юк. Шул ук вакытта күп төбәкләрдә умартачылык турында законнар кабул ителгән һәм эшләп килә”, - диде комитет рәисе. 

Депутатлар фикеренчә, бу закон проектын кабул итү бал кортларын тоту өлкәсендәге мөнәсәбәтләрне, аларны авыл хуҗалыгының энтомофиль үсемлекләрен серкәләндерү өчен куллануны, умартачылык продуктларын алуны, кешеләрне умарталарның тискәре физик, психологик тәэсиреннән яклауны тәэмин итүне, умартачылык белән шөгыльләнүче физик һәм юридик затларның хокукларын һәм мәнфәгатьләрен яклауны тәэмин итүне, шулай ук Татарстан Республикасы териториясендә умартачылыкка дәүләт ярдәмен күрсәтүне хокукый яктан җайга салырга ярдәм итәчәк. 
Тәкъдим ителгән закон проекты буенча фикер алышу вакытында депутат Вадим Махеев өстәмә кагыйдәләр кертү нәтиҗәсендә, аның умартачыларның эшен катлауландырачагына һәм продукциянең кыйммәтләнүенә китерәчәгенә шик белдерде, 
Парламент башлыгы Фәрит Мөхәммәтшин коллегаларына закон проектына карата булган тәкъдимнәрне икенче укылышка әзерләнгәндә кертүне сорады 

Фикер алышу нәтиҗәсендә закон проекты беренче укылышта кабул ителде. 
√  Аннан соң депутатлар беренче укылышта депутат Рифкат Кантюков тарафыннан закон чыгару инициативасы буларак кертелгән “Татарстан Республикасы Җир кодексының 3 статьясына үзгәреш кертү турында” закон проектын карап кабул итте. 
РФ Җир кодексында ачык сервитут (җир кишәрлегеннән чикле файдалану хокукы), шул исәптән РФ субъектының номатив хокукый акты белән дә билгеләнергә мөмкин дип күрсәтелә.  “Шул ук вакытта Федераль закон, әлеге вәкаләтне Федерация субъектына беркетеп, Россия Федерациясе субъектлары территориясендә ачык сервитутны билгеләү һәм туктату тәртибен җайга салмый”, - диде Рифкат Кантюков.

Утырышта бүгенге көндә республика территориясендә ачык сервитутны билгеләү һәм туктату тәртибен регламентлый торган норматив хокукый актның юклыгы да билгеләп үтелде. Шуның нәтиҗәсе буларак, Татарстан Республикасы дәүләт мәнфәгатьләрен тәэмин итү өчен кирәкле ачык сервитутны билгеләгән очракта мөрәҗәгать итәргә тиешле компетентлы орган, ачык сервитутны билгеләү турындагы гариза белән тиешле органга мөрәҗәгать итү хокукына ия затлар составы турында һәм башка күп мәсьәләләр җайга салынмаган. 
Әзерләнгән закон проекты җир мөнәсәбәтләре өлкәсендә ТР Министрлар Кабинеты ачык сервитутны билгеләү һәм туктату  тәртибен раслау вәкаләтләрен бирүне күз алдында тота.  Бүгенге көндә нәкъ менә ТР Министрлар Кабинеты, үз компетенциясе чикләрендә, ачык сервитутлар билгеләү турында карар кабул итә, шулай ук сервитут өчен тиешле түләү билгеләү һәм түләү тәртибен раслый. 
√ Аннан соң Социаль сәясәт комитеты рәисе Светлана Захарова тарафыннан “Татарстан Республикасында балаларның сәламәтлегенә, физик, интеллектуаль, психик, рухи һәм әхлакый үсешенә зыян салуны кисәтү чаралары турында” закон проекты тәкъдим ителде.  Ул элегрәк депутат Вадим Махеев һәм ТР Хөкүмәте тарафыннан кертелгән закон проектлары нигезендә, ТР Дәүләт Советы депутатлары, ТР Президенты һәм ТР Дәүләт Советы Аппаратларының хокук хезмәтләре, ТР Прокуратурасы тәкъдимнәрен исәпкә алып  әзерләнгән. 
Закон проектында ата-аналар (законлы вәкилләр), аларны алмаштыручы затлар, шулай ук балалар катнашында чаралар үткәрүче затлардан башка, балаларның булуы рөхсәт ителми торган урыннар һәм ата-анадан (аларны алмаштыручы затлардан) башка төнге вакытта балаларның булуы рөхсәт ителми торган җәмәгать урыннары күрсәтелә.

Татарстан Республикасында балаларның сәламәтлегенә, аларның физик, интеллектуаль, психик, рухи һәм әхлакый үсешенә зыян салуны кисәтү чаралары, ата-аналарга (аларны алмаштыручы затларга) яисә балалар катнашында чаралар үткәрүче затларга хәбәр итү, балаларны кайтару тәртибе билгеләнә. 

Бу законнан файдалану балаларның физик,  интеллектуаль, психик, рухи һәм әхлакый үсешенә генә уңай тәэсир итеп калмыйча, Татарстан Республикасында яшүсмерләр арасында җинаятьчелек өлкәсендә криминоген вәзгыятьне бетерүгә ярдәм итәчәк һәм аны кисәтүдә зур әһәмияткә ия булачак дип көтелә.  
Закон проекты беренче укылышны узды. 
√  Моннан тыш, парламент беренче укылышта “Административ хокук бозулар турында Татарстан Республикасы кодексына үзгәрешләр кертү хакында” закон проектын кабул итте. Ул алда кабул ителгән закон проектында каралган таләпләрне үтәмәгән өчен административ җаваплылыкка тартуны күз алдында тота. 
 √ Кичке утырыш “Татарстан Республикасында суд участокларын төзү һәм җәмәгать судьялары урыннарын булдыру турында” Татарстан Республикасы Законына үзгәрешләр кертү хакында”  закон проекты турында фикер алышудан башланды. Ул “Россия Федерациясендә җәмәгать судьялары турында” Федераль законны гамәлгә ашыру максатыннан әзерләнгән. Федераль закон нигезендә суд участоклары һәм җәмәгать судьялары вазыйфалары РФ субектлары законнары белән булдырыла һәм бетерелә. 

Суд участоклары Татарстан Республикасының районнарга, шәһәрләргә, шәһәр районнарына административ-территориаль бүленүен исәпкә алып, бер участокта унбиш-егерме биш мең кеше булган халык исәбеннән чыгып төзелә. Халкы унбиш меңнән ким булган административ-территориаль берәмлекләрдә бер суд участогы төзелә.   
Закон проекты беренче укылышны узды. 

√  Бюджет, салымнар һәм финанслар комитеты рәисе урынбасары Аида Шәрипова яңадан эшләнгән “Россия  Федерациясе Салым кодексының икенче өлеше 251 статьясына үзгәрешләр кертү турында” федераль закон проектын тәкъдим итте. Әлеге закон проекты Татарстан парламенты тарафыннан әзерләнгән. 
Торак фондының сакланышын тәэмин итү һәм торак-коммуналь хуҗалыкны реформалау максатыннан,  закон проекты салым салына торган базадан күпфатирлы йортлардагы бүлмәләр милекчеләре чараларын алырга тәкъдим итә. Бу чаралар идарәче оешмаларга, торак милекчеләре ширкәтләренә, торак һәм башка махсуслашкан кулланучылар кооперативларына күпфатирлы йортларны капиталь ремонт ясау өчен керә.  
Федераль закон проекты РФ ФҖ Дәүләт Думасына җибәрелде. 
√  Федераль Хөкүмәтнең тискәре бәяләмәсе килү сәбәпле,  ТР Дәүләт Советының “Россия Федерациясе Бюджет кодексының 46 статьясына үзгәрешләр кертү турында” федераль законны РФ Дәүләт Думасына   кертү буенча закон чыгару инициативасы көн тәртибеннән алынды. 
√ Аннан соң ТР Дәүләт Советы Рәисе Фәрит Мөхәммәтшин ТР Конституция суды утырышы протоколын укыды. ТР Конституция суды судьялары тәкъдиме белән, депутатлар Рәисә Сәхиеваны ТР Конституция суды рәисе урынбасары итеп сайлады. 
Парламент ТР Дәүләт Советы депутаты Людмила Кузьминаның вәкаләтләрен вакытыннан алда туктату турында карар кабул итте. 

Моңа бәйле рәвештә Мәдәният, фән, мәгариф һәм милли мәсьәләләр комитеты составына үзгәрешләр кертү турында карар кабул ителде. 
√  Социаль сәясәт комитеты тәкъдиме белән, депутатлар РФ Дәүләт Думасыннан “Россия Федерациясендә инвалидларны социаль яклау турында” Федераль законының 11.1 статьясына үзгәрешләр кертү турында”  федераль закон проектын чакыртып алырга дигән фикергә килде.  
Көн тәртибендәге "Төрлесеннән" дә ТР Премьер-министры урынбасары – Авыл хуҗалыгы һәм азык-төлек министры Марат Әхмәтов депутатлар алдында корылыкка бәйле проблемалардан котылу чаралары турында чыгыш ясады. 

"Көннәр бик кызу тора, синоптиклар әлегә безне әйбәт фаразлар белән куандыра алмый", – диде М.Әхмәтов. Соңгы ун ел эчендә ел саен 6,7 процентлы үсешкә ирешеп килүче Татарстанның авыл хуҗалыгы комплексына бик каты сукты", - диде ул. 

Министр фаразына караганда, быел нибары 1 миллион тонна күләмендә уңыш җыеп алынырга мөмкин (республикада соңгы елларда чама белән бишәр миллион тонна уңыш җыелды). Авыл хуҗалыгы культуралары чәчүлекләренә китерелгән матди зыян 2 миллиард сумнан артып киткән. 2,9 миллион гектар чәчүлек җирләреннән 870 гектары һәлак булган. Яңадан чәчүгә өстәмә чыгым 1,5 миллиард сум тәшкил иткән. Шуның белән бергә Марат Әхмәтов, Татарстанда яшәүчеләрне икмәк белән тәэмин итүдә проблемалар булмаячак: мая җитәрлек, дип белдерде.
Марат Әхмәтов әйтүенчә, хәзерге вакытта 2011 елда чәчү өчен орлык әзерләү, мөгезле эре терлекнең баш санын саклап калу бурычы тора. “Быел хәтта салам да бик кыйммәтле азык булачак”, - дип белдерде ул.
Билгеле булганча, Татарстанда гадәттән тыш хәл кертелде. Корылык нәтиҗәләрен киметү буенча республика штабы эшли. Бүгенге көндә комиссия корылык нәтиҗәсендә килгән зыянны исәпли һәм РФ Авыл хуҗалыгы һәм азык-төлек министрлыгына тиешле документлар әзерләү белән шөгыльләнә. Штаб тарафыннан алга таба эшчәнлек планы төзелгән. 
“Татарстан халкын икмәк белән тәэмин итүдә проблемалар булмаячак”, - диде Марат Әхмәтов. Аның сүзләренә караганда, икмәк запаслары киләсе елга кадәр җитәчәк. 
“Бүгенге вәзгыятькә карата битарафлар юк. Уртак көч белән без Татарстанның авыл хуҗалыгын саклап кала алырбыз дип өметләнәм”, - дип сүзен йомгаклады М.Әхмәтов.
Фәрит Мөхәммәтшин, үз чиратында, депутатларның да урыннарда оештырылган оператив штаблар эшендә актив катнашырга тиешлеген билгеләп үтте. “Халык арасында аңлату эшләре алып барыр өчен, бу өлкәдә республикада тормышка ашырыла торган чаралардан хәбәрдар булырга кирәк”, - диде ул. 
 Аннан соң ТР Дәүләт Советы депутат Рафаил Нуретдиновның ТР Премьер-министры Илдар Халиковка адресланган, “Түбән Кама” милли паркының урман массивын саклап калу буенча чаралар күрү һәм табигатьне саклауга кагылышлы законнарны үтәүне тәэмин итү турындагы запросын ТР Урман хуҗалыгы министры Наил Мәһдиевкә җибәрергә карар кылды. 
Утырышта КПРФ фракциясе лидеры Хафиз Миргалимовның ТР Президенты Рөстәм Миңхнеханов исеменә ветераннарның торакка булган хокукларын тормышка ашыру проблемаларына кагылышлы депутат запросы да каралды. Фикер алышу нәтиҗәсендә парламент җитәкчелеге исеменнән запроста телгә алынган муниципаль районнар башлыклары исеменә әлеге проблемаларны хәл итү буенча мәгълүмат белән тәэмин итү зарурлыгы турында карар кабул ителде. Хафиз Миргалимовка, бу районнарга чыгып, вәзгыятьне тирәнтен өйрәнү бурычы куелды. 
Хафиз Миргалимовның башка мөрәҗәгате бакчачылар хокукларын яклауга кагылышлы. Аны ТР Прокурорына җибәрергә булдылар.  
Шулай ук, депутат инциативасы белән, парламент мөрәҗәгатьләрне Казан шәһәре муниципалитетына (Горький паркындагы агачларны кисү мәсьәләсе буенча), торак һәм коммуналь хезмәтләр күрсәткәндә гражданнарның законлы ихтыяҗларын һәм хокуклары тәэмин итү буенча республика ведомствоара комиссиясенә җибәрергә карар кылды. 
Моннан тыш, Рафаил Нуретдинов һәм Хафиз Миргалимов сәяси мөрәҗәгатьләр белән чыгыш ясады. 
ТР Дәүләт Советы Рәисе Фәрит Мөхәммәтшин 2010 елның беренче яртыеллыгында парламент эшчәнлегенә йомгак ясады. “Алты ай дәвамындагы уртак эшчәнлек депутатлар корпусы тормышында бик  эшлекле булды. Икътисадны, социаль өлкәне яңарту, җирле үзидарәне үстерү кебек актуаль мәсьәләләр гел игътибар үзәгендә булды”, - диде ул.   

Фәрит Мөхәммәтшин бу елның мөһим вакыйгаларга бик бай булуын билгеләп үтте. Ул республика Президенты вәкаләтләрен Рөстәм Миңнехановка йөкләү, Бөек Ватан сугышында Җиңүнең 65 еллыгын бәйрәм итү, ТАССР төзелүгә 90 ел тулуны билгеләп үтү кебек вакыйгаларга тукталды. 

Беренче яртыеллыкта ТР Дәүләт Советы тарафыннан 6 утырыш уздырылган, 206 мәсьәлә каралган, 47 закон һәм 269 карар кабул ителгән. Закон проектларын эшләү планы нигезендә, парламентка 37 проектның 23е кертелгән. Шулай итеп, якынча план 56 процентка үтәлгән. 

Хисап чорында “Бердәм Россия” фракциясе һәм “Татарстан – яңа гасыр” депутат төркеменең уртак дүрт утырышы уздырылган. КПРФ фракциясе сигез утырыш үткәргән, 7 мәгълүмат бюллетене чыгарылган, 4 - матбугат очрашуы, ике “түгәрәк өстәл” уздырылган.  ТР Дәүләт Советы утырышларында 4 сәяси белдерү, 7 депутат запросы әзерләнеп яңгыратылган. 

Татарстан парламенты комитетлары 53 утырыш уздырган, 335 мәсьәлә караган, 220 федераль закон проекты һәм РФ субъектлары дәүләт хакимияте вәкиллекле органнарының 50 закон чыгару инициативасы һәм мөрәҗәгате турында фикер алышкан, күчмә утырышлар уздырган. 

ТР Дәүләт Советының илкүләм проектларны гамәлгә ашыруга күзәтчелек итүче комиссияләре дә актив эшләгән. Биш, шул исәптән дүрт күчмә утырыш үткәрелгән.

Парламентара элемтәләр уңышлы булган. 2010 елга Парламентара хезмәттәшлек планы нигезендә ТР Дәүләт Советы делегациясе АКШка эшлекле сәфәр кылган.

Татарстан Дәүләт Советы агымдагы елның беренче яртыеллыгында 5 парламентара хезмәттәшлек турында килешү имзалаган. Аерым алганда, Нью-Йорк штаты Сенаты, Чехия Республикасы парламенты Сенаты, Әстерхан һәм Ленинград өлкәләре, Санкт-Петербург шәһәре закон чыгару органнары арасында парламентара элемтәләр урнаштырылган. Шундый килешүне Пермь крае белән дә төзү нияте бар. 

Парламент гадәттәгечә республикада җирле үзидарәне үстерү мәсьәләләренә зур игътибар биргән. Депутатлар муниципаль районнар һәм шәһәр округларының вәкиллекле органнарының 115 утырышында катнашкан, семинарларда һәм киңәшмәләрдә чыгыш ясаган.   
Парламентарийлар, ТР Президенты йөкләмәсе буенча, сайлау округларында 2010 елның октябрендә узачак муниципаль сайлауларга һәм Бөтенроссия халык санын алу үзенчәлекләренә  кагылышлы аңлату эшләрендә катнашты.  
“Сүз дә юк, 2010 елның беренче яртыеллыгында дүртенче чакырылыш Дәүләт Советы тарафыннан эш аз башкарылмады. Әмма бу темпны акырынайту өчен сәбәп түгел. Үзгәреп торган тормыш шартларына вакытында игътибар итәргә һәм бүген үк Татарстан икътисадының кризистан соңгы инновацион моделен актив таныту, җәмгыятьне комплекслы яңарту белән шөгыльләнергә кирәк.  
Агымдагы елның икенче яртыеллыгында өстенлекле юнәлешләрнең берсе булып муниципаль сайлауларны уздыру тора. Бу бездән нык игътибар сорый. Җитмәсә, сайлаулар Бөтенроссия халык санын алу белән бер вакыткарак туры килә”, - диде спикер. 

Фәрит Мөхәммәтшин депутатларга, ТР Президенты, ТР Министрлар Кабинеты Аппаратлары вәкилләренә, Прокуратурага, Конституция судына, республика министрлыкларына уртак эшчәнлек өчен рәхмәт белдерде.   

Шуның белән дүртенче чакырылыш ТР Дәүләт Советының унберенче утырышы үз эшен тәмамлады. Утырышны ТР Дәүләт Советы Рәисе Фәрит Мөхәммәтшин алып барды. 

	
	                    Депутат берләшмәләрендә


▓ 1 июльдә Универсиада авылында ТР Дәүләт Советының яшьләр сәясәтен гамәлгә ашыру, сәламәт яшәү рәвешен формалаштыру һәм 2013 елда Казанда узачак Бөтендөнья җәйге универсиадасына әзерләнүгә ярдәм күрсәтү комиссиясе утырышы булды. Комиссия әгъзалары төзелеш эшләренең барышы белән танышты, агымдагы елның 30 августына кулланышка тапшырылачак торак йортны карады. 
Утырышның пленар өлешендә ТР Дәүләт Советы депутаты Рифат Ганибаевның Казан шәһәрендәге спорт объектларының физик мөмкинлекләре чикләнгән кешеләр өчен ярашлылыгын тикшергән эшче төркеме эшчәнлеге нәтиҗәләренә кагылышлы мәгълүматы тыңланды. Аның сүзләренә караганда, барлык спорт объектларында да диярлек подъездларга, биналарга керү урыннарына карата куелган таләпләр үтәлми. Баскычлар һәм пандуслар ике яклап тоткычлар һәм култыксалар белән җиһазланмаган. Шулай ук санитария-гигиена бүлмәләренә, эвакуация юлларына карата дәгъвалар бар. Инвалидлар һәм физик кимчелекле башка кешеләр хәрәкәт итә торган урыннарда күрсәткечләр куелмаган. 
Парламентның Социаль сәясәт комитеты рәисе Светлана Захарова,  мондый объектларны медицина җиһазлары белән тәэмин итү мәсьәләсенә тукталып, тикшерелгән барлык объектларда  да медицина эшчәнлеге алып бару өчен рөхсәтнең булмавын билгеләп үтте. “Спорт объектларындагы медицина пунктларының җиһазланышы РФ Сәламәтлек саклау һәм социаль үсеш министрлыгы боерыгы белән расланган “Спорт чараларын уздырганда медицина ярдәме күрсәтү тәртибен раслау турында”гы стандартка туры килми”, - диде ул. 
“Казан  2013” башкарма  дирекциясе”  автономияле коммерцияле булмаган оешмасының Волонтерлар белән эшләү буенча департамент җитәкчесе Лилия Бариева комиссия әгъзаларына Универсиада өчен волонтерлар отрядлары әзерләүнең торышы турында сөйләде. “Универсиада волонтерлары - махсус әзерләнгән һәм сайлап алынган персонал. Алар Дирекция җитәкчелегендә бушлай эшли, Универсиада вакытында югары сыйфатлы хезмәт күрсәтергә алына”, - диде ул. 
Студентларның бөтендөнья уеннарын уңышлы уздыру өчен, якынча 20 мең волонтер җәлеп итәргә кирәк булачак. Алар егерме юнәлеш буенча сайлап алыначак. 
Хәзерге вакытта Казанда төрле мәдәни, спорт чараларын уздыруда катнашучы яшь егет-кызларның исемлеге булдырылган. Базада 1500 кеше турында мәгълүмат бар, шуларның ике йөзләбе даими рәвештә Башкарма дирекция белән эшли.  
Волонтерлар шәһәрне Универсиадага әзерләү белән шөгыльләнә: спорт объектлары хезмәткәрләрен инглиз теленә өйрәтү буенча проект тормышка ашырыла, балалар һәм яшүсмерләрнең иҗтимагый оешмалары белән берлектә хәйрия һәм башка чараларында катнаша, Универсиада турында мәгълүмат тарата. 
Лилия Бариева билгеләп үткәнчә, волонтерларны әзерләүнең үз катлаулылыгы бар. Россия законнарында ихтыярыйлар белән бәйле мәсьәләләрнең көйләнмәгән булуы аркасында, аларны җәлеп итүче оешмалар проблемалар алдында кала. 
Мәсәлән, башка шәһәрләрдән һәм чит илләрдән чакырылган волонтерларны кием, вакытлыча торак белән тәэмин итәргә, ашатырга, иминиятләштерергә кирәк, транспорт һәм элемтә белән бәйле чыгымнар да булырга мөмкин. 
Нәтиҗәдә комиссия әгъзалары ТР Министрлар Кабинетына Татарстан Республикасында ихтыярыйлар хәрәкәтен һәм волонтерлыкны үстерү өчен җаваплы булган оешманы билгеләүне сорап мөрәҗәгать итәргә булды. 
ТР Дәүләт Советы депутаты, комиссия рәисе Евгений Ефимовка закон чыгару инициативасы рәвешендә “Татарстан Республикасында дәүләт яшьләр сәясәте һәм һәм яшьләр турында” Татарстан Республикасы Законына үзгәрешләр кертү хакында”  закон проектын эшләп кертергә тәкъдим ителде. Әлеге закон проекты яшьләрнең ихтыярыйлар берләшмәләре эшен хуплау чараларын булдыруны күз алдында тотарга тиеш.  
“Казан  2013” башкарма  дирекциясе”  автономияле коммерцияле булмаган оешмасына Казан дәүләт медицина университеты белән берлектә волонтерлар өчен кичектергесез медицина ярдәме күрсәтү буенча кыска вакытлы курслар уздырырга тәкъдим ителде. 

Балл-рейтинг системасын эшләгәндә урта махсус һәм югары йортлары җитәкчеләре советларына волонтерларның җәмәгать эшләрендә катнашуын исәпкә алырга киңәш ителде. 
▓  5 июльдә  “Бердәм Россия” партиясе ТР төбәк бүлеге сәяси советының 32 нче утырышы узды. “Кризиска каршы чаралардан – үсеш стратегиясенә” – республика “бердәмроссияле”ләре алда торучы муниципаль сайлауга әнә шундый программа белдерүе белән барачак. “Бердәм Россия” төбәк бүлеге сәяси советының чираттагы утырышында сайлау кампаниясен үткәрү чорындагы эш планнары һәм кайбер башка мөһим мәсьәләләр тикшерелде. Утырышны Татарстан Дәүләт Советы Рәисе, “Бердәм Россия”нең Татарстан төбәк бүлеге сәяси советы Секретаре Фәрит Мөхәммәтшин үткәрде.

Ф.Мөхәммәтшин иң элек сайлау кампаниясен катлауландыручы кайбер тискәре социаль-икътисади факторларны күрсәтеп үтте. Болар: торак-коммуналь хезмәте күрсәтүләр бәясе үсү, бюджет кытлыгы, эшсезлек һәм карсыз кыш, аномаль коры эссе җәй аркасында игеннәргә зыян килү. Сайлау кампаниясе белән бер үк вакытта диярлек Бөтенроссия халык санын алуның башлануы да эшне катлауландыра. Дәүләт Советы Рәисе әйтүенчә, әлеге ике компанияне үткәрү өчен җаваплы җирле актив – асылда шул бер үк кешеләр. 
Утырышта Министрлар Кабинетының 2010-2015 елларга эшчәнлегенең төп юнәлешләре турында Премьер-министр Илдар Халиков җиткерде. Аның да партиянең төбәк сәяси советы составына керүен искә төшерик. Премьер Хөкүмәт эшенең төп максаты итеп Татарстанда яшәүчеләрнең тормыш сыйфатын яхшыртуны атады. “Бу максат “Бердәм Россия” партиясе бурычларына тулысынча туры килә. Кризистан чыгу шартларында республика производствосы “локомотивларына” – нефть эшкәртү һәм нефть химиясе һ.б. тармакларда эшләүче предприятиеләргә ярдәм итү мөһим, чөнки нәкъ менә шулар Татарстанның тотрыклы үсешенең нигезе булып тора”, - диде Премьер-министр.
Хөкүмәт башлыгы шулай ук торак-коммуналь хезмәте күрсәтүләргә тарифларның үсүе белән бәйле проблеманы хәл итүгә дә зур игътибар бирелүен билгеләп үтте. Татарстан җитәкчелеге һәм Президент Рөстәм Миңнеханов шәхсән үзе республиканың киләсе елда газны максималь дәрәҗәдә очсызрак бәядән алуы өчен Мәскәүдә зур эш алып бара, дип белдерде И.Халиков. 

Авыл хуҗалыгына килгәндә, Премьер: “Һава шартларының кискен генә яхшыруы да игеннәрне тернәкләндерә алмаячак инде”, - дигән борчуын белдерде. Хәзерге вакытта республикада нибары бер миллион тонна (башка елларда 4-5 миллион тонна урынына) бөртекле ашлык җыеп алу турында сүз алып барырга мөмкин. “Бик аянычлы хәл. Шуңа күрә җыеп алынган һәр килограмм бөртекне саклау кирәк булачак”, – дип басым ясап әйтте ул. Шулай ук, аның әйтүенчә, Татарстан хуҗалыкларында терлекләрнең баш санын саклап калу да бик мөһим. 
Фәрит Мөхәммәтшин яңа Министрлар Кабинеты эшчәнлеген югары бәяләде. “Хәзер шуны ышандырып белдерә алам: Татарстанда партия Хөкүмәте формалаштырылды, – дип искәртте республика бердәмроссиялеләре лидеры. – Безнең партиядә – Премьер-министр, министрлар, ведомстволар җитәкчеләре. Россиянең күп кенә төбәкләре әлегә хыяллана гына торган әйбер бу. Без партия ягыннан Хөкүмәткә ярдәм итәргә тиеш”.
Утырыш барышында шулай ук, муниципаль берәмлекләрнең вәкиллекле органнары депутатларын сайлаулар үткәрүгә бәйле рәвештә, “Бердәм Россия” партиясе Татарстандагы төбәк бүлеге сәяси советының “Кризиска каршы чаралардан – үсеш стратегиясенә” дигән программа проекты расланды. Әлеге документ сайлау алды стратегиясе һәм тактикасын формалаштыруда “Бердәм Россия” җирле сайлау штаблары өчен үзенчәлекле үрнәккә әйләнер дип көтелә. 

Фәрит Мөхәммәтшин муниципаль сайлаулар кампаниясендә дә “Бердәм Россия” ТР төбәк бүлегенең “Татарстан-яңа гасыр” республика иҗтимагый хәрәкәте һәм утыздан артык иҗтимагый оешма белән хезмәттәшлек итәчәген хәбәр итте. Утырышта “Татарстан-яңа гасыр” иҗтимагый хәрәкәте белән сайлаулар кампаниясен уздыру чорында хезмәттәшлек турында килешүне 2015 елга кадәр озайту турында карар кабул ителде. 
Утырышта шулай ук партиянең яңа әгъзаларына билетлар тапшырылды.

▓ 8 июльдә ТР Дәүләт Советында “Бердәм Россия” фракциясе белән “Татарстан – Яңа гасыр” депутатлар төркеменең уртак җыелышы булды. Анда “Бердәм Россия” Бөтенроссия сәяси партиясе Территориаль төбәк бүлегенең “Кризиска каршы чаралардан алып үсеш стратегиясе” программасы буенча ТР Дәүләт Советы Рәисе урынбасары, төбәк сәясәт советы Секретаре урынбасары Римма Ратникова чыгыш ясады. 
Бу документ муниципаль сайлауларда “Бердәм Россия” җирле сайлау штаблары өчен үзенчәлекле ориентир булачак, сайлау алды стратегиясен формалаштыруда файдаланылачак. Римма Ратникова билгеләп үткәнчә, җирле бүлекләр конкрет участокларда хәл итәргә кирәк булган проблемалардан чыгып, программа белдерүенә үз тәкъдимнәрен кертәчәк.
Җәмәгатьчелекне кабул итү бүлмәсе  җитәкчесе Василий Логинов үз чыгышында игътибарны “Бердәм Россия” партиясе рәисе Владимир Путинның төбәк җәмәгатьчелек кабул итү бүлмәсендә депутатларның эш нәтиҗәлелеген арттыруга юнәлтте. Путинның Казандагы төбәк җәмәгатьчелек кабул итү бүлмәсенә ике ел була, дип искәртте ул. 

“Ул ачылганнан бирле, 5 меңнән артык гариза кабул ителгән һәм каралган, - дип билгеләп үтте В.Логинов. – Хәзерге вакытта гражданнар өчен күчмә кабул итүләр оештырабыз, шул исәптән республиканың моношәһәрләрендә – Яр Чаллы һәм Кама Аланында эшләр актив бара”.

Җәмәгатьчелекне кабул итү җитәкчесе фракция буенча хезмәттәшләренә, парламент каникулларына киткәнче, “барлык бурычларны да бетерергә кирәк” дип тәкъдим итте. Уртак җыелышта башка мәсьәләләр дә каралды. 
▓  31 июльдә Казанда “Бердәм Россия” партиясе Татарстан төбәк бүлеге Сәяси советының XXXIV утырышы булды. Утырышны сәяси совет Секретаре, ТР Дәүләт Советы Рәисе Фәрит Мөхәммәтшин алып барды. 
Фикер алышуга чыгарылган төп мәсьәлә партиянең алда торган муниципаль сайлауларга әзерлек мәсьәләсе белән бәйле иде. Аерым алганда, Татарстан “бердәмроссияле”ләре җирле сәяси советлар тарафыннан тәкъдим ителгән кандидатураларны раслады. Бу кандидатуралар алга таба  “Бердәм Россия” партиясе Татарстан төбәк бүлеге җирле бүлекләренең сәяси советлары яки конференцияләр тарафыннан 2010 елның 10 октябрендә узачак сайлауларда ТР муниципаль берәмлекләре вәкиллекле органнарына депутатлыкка кандидатлар итеп күрсәтеләчәк. 
“Бердәм Россия” партиясе Татарстан төбәк бүлеге башкарма комитеты башлыгы Виктор Бударин Татарстанда көзен сигез меңгә якын депутат сайларга кирәклеген искәртеп үтте.  Сайлаулар мажоритар һәм катнаш система буенча узачак. Катнаш сайлау системасы буенча сайлаулар тәүге тапкыр Казан, Яр Чаллы, Әлмәт һәм Түбән Кама кебек 100 меңнән артык сайлаучы яшәгән шәһәрләрдә уза, бу шәһәрләрдә бердәм сайлау округлары буенча (партия исемлекләре нигезендә) 76 депутат сайланачак.    
“Бердәмроссияле”ләр шулай ук партиянең җирле бүлекләре эшләгән сайлау алды программаларын килештерү турындагы мәсьәләне дә карады. 
Фәрит Мөхәммәтшин журналистлар белән сөйләшү вакытында сәяси советның  сайлау алды программаларын әзерләү вәкаләтен урыннарга бирү турында карар кабул итүен, кандидатларның  үзләрендәге проблемаларны яхшырак белеп, программаларын әзерләргә тиешлеген билгеләп үтте. “Безгә тәкъдим ителгән программаларны игътибар белән карадык, бер өлешен кире кайтардык, бер өлешен үзгәрттек. Сайлау алды программасы тормышчан һәм кешеләргә аңлаешлы булырга тиеш”, - диде Фәрит Мөхәммәтшин.
▓  20 августта ТР Дәүләт Советы Рәисе, “Бердәм Россия” партиясенең Татарстан төбәк бүлеге сәяси советы Секретаре Фәрит Мөхәммәтшин Уфада узучы “Модернизациянең төбәк аспектлары: яңа кешеләр, яңа карарлар”дигән партия форумында катнашты.
Форумга “Кадрлар резервы – илнең профессиональ командасы” проектында катнашучылар, идарәче кадрлар әзерләүдә Президент программасын тәмамлаучылар, “Бердәм Россия Яшь Гвардиясе”, бизнес-бергәлек, гаммәви мәгълүмат чаралары вәкилләре җыелды.

Чарада шулай ук Башкортстан Президенты Рөстәм Хәмитов, Россия Президенты Администрациясе башлыгының беренче урынбасары Владимир Сурков, “Бердәм Россия” партиясе Генераль советы президиумы Секретаре Вячеслав Володин, «Бердәм Россия» партиясенең Идел буе төбәкара координация советы җитәкчесе, Дәүләт Думасы депутаты Игорь Руденский, «Бердәм Россия» партиясенең Идел буе федераль округындагы төбәк сәяси советлары Секретарьлары катнашты.

Форум кысаларында партия һәм иҗтимагый проектлар, агросәнәгать комплексының кадрлар потенциалын ныгыту юллары, хакимиятнең мәгълүмати ачыклыгы һәм нәтиҗәле яшьләр сәясәтенә бәйле мәсьәләләр хакында фикер алыштылар. Форум дәүләт һәм муниципаль хакимият органнарына да, бизнес-бергәлеккә дә кирәкле кадрлар резервын күрсәтүне максат итеп куя.

	
	
	
	
	


	
	              Чыгышлар, белдерүләр һәм мөрәҗәгатьләр 


Татарстан Республикасы Дәүләт Советы Рәисе Ф.Х.Мөхәммәтшинның Гаилә, мәхәббәт һәм тугрылык көне уңаеннан котлавы

2010 елның  8 июле
Хөрмәтле татарстанлылар! Бүген илебез Гаилә, мәхәббәт һәм тугрылык көнен билгеләп  үтә.  Гаиләдә  ир белән хатынның бер-берсенә мәхәббәтен, тугрылыгын, җылы мөнәсәбәтен, гаилә бәхетен, узара килешеп, тату яшәвен чагылдырган әлеге көн белән барыгызны да чын күңелдән тәбрик итәм.

Гаилә – мәхәббәт учагы, ихласлык һәм ышаныч чыганагы буларак – һәрвакыт дәүләтнең һәм җәмгыятьнең  гомумкешелек кыйммәтләрен саклаучы ныклы таянычы булды. Нәкъ менә гаиләдә бала шәхес буларак тәрбияләнә. Әти-әнисеннән, әби-бабасыннан бала шәфкатьлелек, хезмәт сөючәнлек, ватанпәрвәрлек, намуслылык, җаваплылык, игелек һәм әхлак тәрбиясе буенча тәүге дәресләрен ала. Сабый гаиләдә дөньяны таный башлый, милли гореф-гадәтләрне сакларга һәм хөрмәт итәргә  өйрәнә.  Халкыбыз  юкка гына  “оясында ни күрсә, очканында шул булыр” дип шәрехләмидер. Туган йорт җылысы, риясызлык һәм үзара аңлашу, туганнарыңны һәм якыннарыңны кайгырту,  буыннар арасында рухи бәйләнеш – болар һәммәсе кешенең эчке дөньясын  формалаштыручы  бәяләп бетергесез кыйммәтләр. Дус һәм тату гаилә  тормышта  ныклы терәк, бәхет һәм тотрыклылык чыганагы, җәмгыятьнең тынычлыгына һәм гармониясенә  нигез булып тора.
Татарстанда элек-электән килгән гаилә кануннарын саклауга,  ишле гаиләләрнең абруен күтәрүгә, аларны социаль һәм хокукый яктан яклауга   игътибар бирелә. Демографик сәясәткә,  ныклы гаилә корып яшәүгә, ата-ана, бала хокукларын яклауга  басым ясала. Яшь гаиләләрне торак белән тәэмин итү буенча махсус программа эшли. Балаларны тәрбияләү һәм төрле яклап үстерү өчен уңай шартлар тудырыла. Яшьләрдә ватанпәрвәрлек тәрбияләүгә зур игътибар бирелә.  Ятим балалар,  күпбалалы яисә ятим балаларны тәрбиягә алган гаиләләр һәрдаим дәүләт игътибарында.  Бу чаралар үз чиратында гаилә институтын ныгыту нәтиҗәсендә республикабызның чәчәк атуына китерә. 
Хөрмәтле ватандашлар! Гаилә, мәхәббәт һәм тугрылык көнендә мин дөньядагы һәр гаиләгә тигезлек,  тынычлык, муллык,  сәламәтлек, бәхет һәм мәхәббәт телим. Балалар  безне һәрчак шатландырсын, безнең горурлыгыбыз булсыннар! Илләр имин, гаиләләр нык булсын! Бәйрәм белән!
Татарстан Республикасы   Дәүләт Советы  Рәисе Ф.Х. Мөхәммәтшинның  Россия Федерациясе Дәүләт флагы көне белән  котлавы
2010 елның 22 августы
Хөрмәтле ватандашлар! Илебез 22 нче август көнне Россия Федерациясе Дәүләт флагы көнен билгеләп үтә. Бу – үзен күпмилләтле бөек дәүләтнең чын гражданины итеп таныган, аның көчле ил булып мул тормышта  яшәвен теләгән һәр кеше өчен олы бәйрәм. 

Россия флагының өч төсе – Ватанныбызның иң мөһим символларының берсе. Ул ватанпәрвәрлек, тыныч тормыш,  илнең имин һәм ышанычлы  булуы билгесе. Хәзерге көндә дә  әләм илебезнең иксез-чиксез киңлекләрендә яшәүче күпмилләтле халкыбызны дәүләтчелегебезне, милли хокукларыбызны яклау һәм буыннар бәйләнешен саклап калу омтылышында берләштерә. Флаг безнең ватандашларыбызның хезмәтен, фәнни ачышларын һәм икътисад, социаль, мәдәният һәм спорт өлкәләрендәге казанышларын бәйли.

Балаларыбызда һәм оныкларыбызда дәүләт флагына ихтирам хисләрен булдырып, без аларда гражданлык хисе, Ватанга мәхәббәт тәрбиялибез. Тынычлыкны һәм иминлекне, төрле милли һәм дини  гореф-гадәтләрне саклап калуга һәм үстерергә бердәм ниятебез  Россия Федерациясенең көч-куәтен арттыруга этәргеч булып тора.

Хөрмәтле татарстанлылар! Россиянең иң төп символлары – флаг, гимн һәм гербның –  барчабыз өчен дә һәрвакыт мөһим буласына ышанам.  Алар  безгә илебез бердәм һәм көчле булу өчен нинди авыр юл үткәнлеген искәртеп торалар. Без бүген дә үз хезмәтләре белән илебезнең данын, бөеклеген булдырган  ата-бабаларыбыз истәлегенә лаеклы булып яшәргә тиешбез. Ватаныбызның һәр почмагында кешеләрнең ирекле, намуслы булулары, имин тормышта яшәүләре Россия Дәүләт флагында чагылыш таба. Бәйрәм белән Сезне!

	
	                    Документлар әйләнеше


ДӘҮЛӘТ СОВЕТЫНДА ТЕРКӘЛҮ УЗДЫ:

Татарстан Республикасы законнары  проектлары
“Наркоманияне һәм токсикоманияне профилактикалау турында” Татарстан Республикасы Законына үзгәрешләр кертү хакында”  (ТР Министрлар Кабинеты тарафыннан 12 июльдә кертелде);
“Татарстан Республикасының мәгълүмат системалары һәм аны мәгълүматлаштыру турында” Татарстан Республикасы Законына үзгәрешләр кертү хакында” (ТР Министрлар Кабинеты тарафыннан 15 июльдә кертелде);
“Татарстан Республикасы Балтач районы җәмәгать судьяларының суд участоклары чикләре турында” (ТР Министрлар Кабинеты тарафыннан 19 июльдә кертелде);
“Татарстан Республикасында ветераннар турында” (ТР Дәүләт Советы депутаты Р.Ф.Нуретдинов тарафыннан 4 августта кертелде); 
“Алкоголь продукциясен ваклап сатуга лицензияләр биргән өчен җыемнар турында”  Татарстан Республикасы Законының үз көчен югалтуын тану хакында” (ТР Министрлар Кабинеты тарафыннан 10 августта кертелде);
“Татарстан Республикасы аерым закон актларына үзгәрешләр кертү турында” (ТР Министрлар Кабинеты тарафыннан 19 августта кертелде);
“Татарстан Республикасында кулланучылар базарындагы эшчәнлекне дәүләт тарафыннан җайга салу турында” (ТР Министрлар Кабинеты тарафыннан 19 августта кертелде);
“Татарстан Республикасы Әгерҗе районы җәмәгать судьяларының суд участоклары чикләре турында” (ТР Министрлар Кабинеты тарафыннан 19 августта кертелде).
ҮЗ КӨЧЕНӘ КЕРДЕ:

Татарстан Республикасы Законнары
“Татарстан Республикасы Дәүләт Советы депутаты статусы турында” Татарстан Республикасы Законына үзгәрешләр кертү хакында" (09.06.2010  кабул ителде, “Ватаным Татарстан” газетасында -   30.06.2010, “Республика Татарстан” газетасында 02.07.2010 басылып чыкты);
“Физик культура һәм спорт турында” Татарстан Республикасы Законының 6 һәм 12 статьяларына үзгәрешләр кертү турында”  (09.06.2010 кабул ителде, “Республика Татарстан” газетасында - 06.07.2010, “Ватаным Татарстан” газетасында 03.07.2010 басылып чыкты);

“Гражданнар сәламәтлеген  саклау турында” Татарстан Республикасы Законына үзгәрешләр кертү турында” (09.06.2010 кабул ителде, “Республика Татарстан” газетасында - 02.07.2010, “Ватаным Татарстан” газетасында 03.07.2010 басылып чыкты);

“2009 елга Татарстан Республикасы бюджеты үтәлеше турында” (09.06.2010 кабул ителде, “Республика Татарстан” газетасында - 06.07.2010, “Ватаным Татарстан” газетасында 03.07.2010 басылып чыкты);

“2009 елга Татарстан Республикасы Мәҗбүри медицина иминияте фонды бюджеты үтәлеше турында” (09.06.2010 кабул ителде, “Республика Татарстан” газетасында - 06.07.2010, “Ватаным Татарстан” газетасында 03.07.2010 басылып чыкты);

"Аерым муниципаль берәмлекләр территорияләре чикләрен  үзгәртү һәм "Чирмешән  муниципаль районы" муниципаль берәмлегенең һәм  аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы Законына үзгәрешләр кертү хакында" (09.06.2010 кабул ителде, “Республика Татарстан” газетасында - 06.07.2010, “Ватаным Татарстан” газетасында 03.07.2010 басылып чыкты);

"Тукай  муниципаль районы" муниципаль берәмлегенең һәм  аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы Законына үзгәрешләр кертү хакында" (09.06.2010  кабул ителде, “Ватаным Татарстан” газетасында -   07.07.2010, “Республика Татарстан” газетасында 09.07.2010 басылып чыкты);

“Лаеш муниципаль районының Караеш һәм Нармонка авыл җирлекләрен үзгәртү һәм "Лаеш  муниципаль районы" муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы Законына үзгәрешләр кертү хакында" (09.06.2010  кабул ителде, “Ватаным Татарстан” газетасында -   07.07.2010, “Республика Татарстан” газетасында 09.07.2010 басылып чыкты);

“Аерым муниципаль берәмлекләр территорияләре чикләрен  үзгәртү һәм "Чүпрәле муниципаль районы" муниципаль берәмлегенең һәм  аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы Законына үзгәрешләр кертү хакында" (09.06.2010 кабул ителде, “Ватаным Татарстан” газетасында - 07.07.2010, “Республика Татарстан” газетасында 09.07.2010 басылып чыкты);

“Аерым муниципаль берәмлекләр территорияләре чикләрен  үзгәртү һәм "Буа  муниципаль районы" муниципаль берәмлегенең һәм  аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы Законына үзгәрешләр кертү хакында" (09.06.2010 кабул ителде, “Ватаным Татарстан” газетасында - 07.07.2010, “Республика Татарстан” газетасында 09.07.2010 басылып чыкты);

"Татарстан Республикасы дәүләт бүләкләре турында" Татарстан Республикасы Законының 21 һәм 22 статьяларына үзгәрешләр кертү хакында" (09.06.2010 кабул ителде, “Ватаным Татарстан” газетасында - 07.07.2010, “Республика Татарстан” газетасында 09.07.2010 басылып чыкты);

"Административ хокук бозулар  турында Татарстан Республикасы кодексының 3.5 статьясына үзгәрешләр кертү хакында" (09.06.2010 кабул ителде, “Ватаным Татарстан” газетасында - 07.07.2010, “Республика Татарстан” газетасында  09.07.2010 басылып чыкты);

“Оешмалар мөлкәтенә салым турында Татарстан Республикасының аерым закон актларына үзгәрешләр кертү һәм оешмалар мөлкәтенә салым турында Татарстан Республикасының аерым нигезнамәләренең көчен югалтуны тану хакында” (09.06.2010 кабул ителде, “Республика Татарстан” газетасында - 09.07.2010, “Ватаным Татарстан”газетасында 17.07.2010 басылып чыкты);
"Татарстан Республикасы законнары мониторингы турында" (09.06.2010 кабул ителде, “Республика Татарстан” газетасында - 09.07.2010, “Ватаным Татарстан”газетасында 17.07.2010 басылып чыкты);
“Чирмешән муниципаль районының Түбән Чыгтай һәм Чирмешән авыл җирлекләрен үзгәртеп кору һәм “Чирмешән муниципаль районы” муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында” Татарстан Республикасы Законына үзгәрешләр кертү хакында”   (09.06.2010 кабул ителде, “Республика Татарстан” газетасында - 10.07.2010, “Ватаным Татарстан”газетасында 17.07.2010 басылып чыкты);
"Татарстан Республикасы Конституция суды эшчәнлеге турында мәгълүматтан файдалануны тәэмин итү хакында(09.06.2010 кабул ителде, “Республика Татарстан” газетасында - 10.07.2010, “Ватаным Татарстан”газетасында 17.07.2010 басылып чыкты);
"Татарстан Республикасының һәлакәттән коткару хезмәтләре һәм һәлакәттән коткару формированиеләре турында" Татарстан Республикасы Законының 2 статьясына үзгәреш кертү хакында" (09.06.2010 кабул ителде, “Республика Татарстан” газетасында - 10.07.2010, “Ватаным Татарстан”газетасында 17.07.2010 басылып чыкты);
“Административ хокук бозулар турында Татарстан Республикасы кодексына үзгәрешләр кертү хакында” (09.06.2010 кабул ителде, “Республика Татарстан” газетасында - 13.07.2010, “Ватаным Татарстан”газетасында 17.07.2010 басылып чыкты);
“2010 елга Татарстан Республикасы бюджеты турында” Татарстан Республикасы Законына үзгәрешләр кертү хакында” (09.06.2010 кабул ителде, “Республика Татарстан” газетасында - 13.07.2010, “Ватаным Татарстан”газетасында 17.07.2010 басылып чыкты);
“Татарстан Республикасы Бюджет кодексына һәм Татарстан Республикасының аерым закон актларына үзгәрешләр кертү турында” (09.06.2010 кабул ителде, “Республика Татарстан” газетасында - 13.07.2010, “Ватаным Татарстан”газетасында 17.07.2010 басылып чыкты);
"Татарстан Республикасы дәүләт торак фондыннан һәм муниципаль торак фондыннан социаль наем шартнамәләре буенча гражданнарның аларга торак урыннары бирү хокукларын гамәлгә ашыру турында" Татарстан Республикасы Законының 23 статьясына үзгәреш кертү хакында” (08.07.2010 кабул ителде, “Ватаным Татарстан” газетасында -  28.07.2010, “Республика Татарстан” газетасында 30.07.2010  басылып чыкты);

“Татарстан Республикасы җәмәгать судьялары эшчәнлеге турындагы мәгълүматтан файдалануны тәэмин итү хакында” (08.07.2010 кабул ителде, “Ватаным Татарстан” газетасында -  28.07.2010, “Республика Татарстан” газетасында 30.07.2010  басылып чыкты);

“Казан шәһәре муниципаль берәмлегенең җирле үзидарә органнарына административ хокук бозулар турында беркетмәләр төзүгә вәкаләтле вазыйфаи затлар исемлеген билгеләү буенча Татарстан Республикасының дәүләт вәкаләтләрен бирү хакында”
 (08.07.2010 кабул ителде, “Республика Татарстан” һәм «Ватаным Татарстан» газеталарында 03.08.2010 басылып чыкты);

"Татарстан Республикасы дәүләт хакимиятенең башкарма органнары турында" Татарстан Республикасы Законына үзгәрешләр кертү хакында” (08.07.2010 кабул ителде, «Республика Татарстан һәм «Ватаным Татарстан» газеталарында 03.08.2010 басылып чыкты);

“Җирле үзидарә органнары эшчәнлеген камилләштерүгә бәйле рәвештә Татарстан Республикасының аерым закон актларына үзгәрешләр кертү турында” (08.07.2010 кабул ителде, «Республика Татарстан һәм «Ватаным Татарстан» газеталарында 03.08.2010 басылып чыкты);

“Татарстан Республикасы Дәүләт Советындагы сәяси партияләрнең эшчәнлеген региональ телеканал һәм радиоканал аша яктыртканда аларның тигезлек гарантияләре турында” (08.07.2010 кабул ителде, «Республика Татарстан һәм «Ватаным Татарстан» газеталарында 03.08.2010 басылып чыкты);

“Административ хокук бозулар турында Татарстан Республикасы кодексына үзгәрешләр кертү хакында” (08.07.2010 кабул ителде, “Республика Татарстан”газетасында - 03.08.2010, “Ватаным Татарстан” газетасында 04.08.2010 басылып чыкты);
“Җирле үзидарә органнарына Татарстан Республикасының аерым дәүләт вәкаләтләрен бирү турында Татарстан Республикасының аерым закон актларына үзгәрешләр кертү хакында” (08.07.2010 кабул ителде, “Республика Татарстан”газетасында - 06.08.2010, “Ватаным Татарстан” газетасында 04.08.2010 басылып чыкты);

“Татарстан Республикасында инновация эшчәнлеге турында”
 (08.07.2010 кабул ителде, “Республика Татарстан”газетасында -   06.08.2010, “Ватаным Татарстан” газетасында 07.08.2010 басылып чыкты).

Татарстан Республикасы Дәүләт Советы  матбугат хезмәте һәм 
“Татар-информ” мәгълүмат агентлыгының

 уртак басмасы

«Парламентские вести» («Парламент хәбәрләре») бюллетененең электрон версиясен Татарстан Республикасының мәгълүмат челтәрендә табарга (“Документлар әйләнеше” программасы) яки матбугат хезмәтендә заказ бирергә мөмкин.

Электрон версия министрлыклар һәм ведомстволарга, массакүләм мәгълүмат чаралары редакцияләренә, шулай ук мәгълүматларны тапшыруның корпоратив челтәре буенча республика шәһәрләре һәм районнарына муниципаль берәмлекләр советы депутатлары һәм администрацияләр өчен җибәрелә.   

“Парламент хәбәрләре”нең Интернеттагы адреслары:
www.gossov.tatarstan.ru  һәм www.tatar.ru/gossovet.html
НОМЕРНЫ ӘЗЕРЛӘДЕЛӘР:

Дәүләт Советы Аппараты хезмәткәрләре катнашында Резида МАКУЕВА, Гөлнар ҖӘЛӘЛОВА, Чулпан ӘХМӘТОВА 

ТР Дәүләт Советы матбугат хезмәте:

Телефоннары: 267-64-90, 267-64-91, 267-64-92, 267-64-93, факс 292-85-98

Почта адресы: 420060, Казан, Ирек мәйданы, 1 йорт, Дәүләт Советы.

Электрон почта – pressa@gossov.tatarstan.ru

Тиражы - 500 данә, Татарстан Республикасы Дәүләт Советы Аппаратының күбәйтү цехында бастырылган.

